LUKA 24

mu anaa? 27 Na ofii Mose ne adiyifo
nyinaa so kyerse won kyerew nyinaa
mu nsem a t£fa ne ho ase. 28 Na
woreben akuraa a woreko ase no, oyse
senea oreko n’anim. 29 Na wosan no
se: Tra yen nkyen, na onwini adwo, na
ade reye asa. €nna chyen mu ne won
kotrae. 30 Na tbae sz one won te
adidii no, ofaa abodoo hyiraa so, na
obubui de maa won. 31 Na won ani
buei, na wohuu no; na ono de, otu
yerae won anim. 32 €nna wosisee
won ho s&: Idne yen rekasa okwan mu
na obuee kyerew nsem no mu kyerse
yen no, yen koma anhyehye yen wo yen
mu anaa?

Asuafo baanu no san ks Yerusalem

33 Na wosoree don no ara mu san baa
Yerusalem; na wobehui s¢ dubiako no
ne won a woka won ho aboaboa won ho
anc 34 ka se: Awurade anyan ampa,
na wayi ne ho akyere Simon. 35 Na
won nso kaa nea tbae ockwan mu ne
senea wohuu no abodoobubu mu no
kyerse won.

Yesu y1 ne ho adi kyere asomafo no
{36—49: Mar 16, 14-18; Yoh 20, 19-23;
1 Ko 15, 5)

36 Na worekasa saa no, ono ankasa
begyinaa won mfinimfini, (na osee won
se: Asomdwoe nka mol) 37 Na wobo-
boo piriw, na wosuro susuwii s¢ woahu
honhom bi. 38 Na osee won se: Aden
na mo bo tutu, na aden nti na adwene
soresore mo koma mu? 39 Monhwe
me nsa ne me nan s¢ &ye m’ankasa;
momfa mo nsa nka me nhws, efisg

honhom nni nam ne nnompe sgnea
muhu se mewd yi. 40 (Na okaa saa
no, ode ne nsa ne ne nan kyerse won.)

Odidi wr wm anim
41 Na anika nti woda so nnye nni
na gyee Won NwWonwa 1no, osee wWon Sg:
Mow> aduan bi wo ha anaa? 42 Na
womaa no apataa a woakyew sin bi.
43 Na ogye dii won anim.

Okyere anyamesem ase

44 Na osee won se: Eyi ne me nsem
a me ne mo wd hdo no, meka mekyeree
mo no, s¢ etwa st nea woakyerew Mose
mmara ne adiyifo ne nnwom mu wo
me ho no nyinaa ba mu. 45 €no na
obuee won adwene mu ma wotee
kyersw nsem no ase. 46 Na osee won
se: Woakyerew sg, Kristo no behu
amane, na da a eto so abiesa no, wasore
afi awufo mu, 47 na woafa ne din so
akoka adwensakra ne bone fafiri
amansan nyinaa mu, na wobefi ase wo
Yerusalem. 48 Na mone eyinom ho
adansefo. 49 Na hwg, meresoma
m’'agya bohye no maba mo so; enti
montra kurow no mu nkosi sg¢ woberna
mo ahooden afi soro.

Dsaroka
(50-53: Mar 16, 19; Aso 1, 4-14)

50 Na ode won fii adi koduu Betania;
na omaa ne nsa so hyiraa won, 51 Na
tbae sg orehyira won no, one won
paapaee mu, na womaa no so kod osoro.
52 Na wokotow soree no, na wode
anigye kese san baa Yerusalem.
53 Na wowd asorefi ho daa hyira
Onyankopon.

27 Deut 18, 15; Dwom 22; Yes 53,
37 Mat 14, 26, 42 Yoh 21, 10.
16, 7; Aso 1, 4.

30 Luk 22, 19.
44 Luk 9, 22; 18, 31-33; 24, 27.

34 1 Ko 15, 4-5,
49 Yeh 15, 26;

ASEMPA NO SENEA

YOHANE

KYEREW MAE

Til

Asem no

Asem no ye Onyankopon. 2 Ono ara
na mfiase no one Nyankopon wo ho.
3 €nam no so na woyee ade nyinaa, na

Mfiase no na Asem no wd ho, na|woankwati no anye biribiara a woyse.
Asem no ne Nyankopon na ewd ho, na|4 Ne mu na nkwa w9, na nkwa no ne

1 1 Yoh 1, 1-2; Yoh 17, 5; Adi 19, 13.
4 Yoh 5, 26.

2 Mmb 8, 22.

3 Kol 1, 16-17; Heb 1, 2.

nnipa hann; 5 na hann no hyeren
esum miu, na esum no anni so.

6 Onipa bi wo ho a Onyankopon
somaa no a ne din de Yohane. 7 Ono
na obaa adansedi se orebedi hann no
ho adanse, na nnipa nyinaa nam no so
agye adi. 8 Enye ono ne hann no, na
mmom obae sg¢ orebedi hann no ho
adanse. 9 Nokware hann a ghyeren
ma onipa biara no wo ho, na gno na
ereba wiase yi. 10 Owo wiase dedaw,
na wonam no SO na gyee wiase; nanso
wiase anhu no. 11 Obaa n’ankasa ne
de mu, na won a woye n’ankasa de no
annye no. 12 Na dodow a wogyee
N0 no, won a wogye ne din di no, omaa
won tumi s¢ wonye Onyankopon mma
13 a emfi mogya anaa nea chonam ps
anaa nea ocbarima pe mu, na mmom efi
Nyankopon mu na wowoo won.

Yohane adansedi

14 Na Assm no beyse ohonam, na
obetraa yen mu, na yehuu n’anuonyam
s¢ agya no ba a 5woo no koro anuonyam,
na odom ne nokware aye no ma.
15 Yohane dii ne ho adanse, na stegem
s&: Oyine nea mekae se: Nea odi m’akyi
reba no, wadi me kan, na owo ho ansa
na mereba. 16 Na efi ne maye mu na
yen nyinaa anya odom de abo odom so.
17 Na mmara no de, wonam Mose so
na emae; na sdom ne nokware no de,
gnam Yesu Kristo so na sbae. 18 Obi
nhuu Nyankopon pen; oba a owoo no
koro no a oda agya no kokom no, ono
na wayi no adi akyers.

18 Na Yudafo somaa asofo ne Lewifo
fi Yerusalem s¢ wommebisa no se:
Woye hena? no, eyi ne Yohane adanse.
20 Na opaee mu kae, na wansan; na
Oopaee mu kae se: Enye mene Kristo no.
21 Na wobisaa no s¢: €nde na hena ne
wor Wone Elia? Na ose: Enys mene
no. Wone odiyifo no? Na obuae sg:
Dabt. 22 €nna wosee no stg: Ehena
ne wo? na yennya bi nkobua won a
wosomaa yen no; woka wo ho asem
ben? 23 Ose: mene gnne a cteem sare
so seg: Montee Awurade kwan! sgnea
odiyifo Yesaia kae no. 24 Nso na won

YOHANE 1

26 Na wobisaa no seg: St wonye Kristo
no anaa Elia anaa odiyifo no a, gnde
aden nti na wobo asu yi? 26 Yohane
buaa won s¢: Me de, mebo asu nsu mu,
na obi a munnim no gyina mo mfi-
nimfini. 27 Ono ne nea odi m’akyi
reba a wadi me kan a mense s¢ mesan
ne ntokota hama po. 28 Eyinom bae
wo Betania, Yordan agya nohd, nea
Yohane rebo asu ho

Onyankopsn guammaa no

29 Ade kyee no, Yohane huu Yesu
s¢ oreba ne nkyen, na ose: Hweg,
Onyankopon guammaa a oyi wiase
bone ko no ni. 30 Oyi ne nea mekae
w9 ne ho se: Obarima bi di m’akyi reba
a wadi me kan, na owo ho ansa na
mereba. 31 Na me de, anka minnim
no; na s¢ wobeyi no akyerc Israel nti
na meba mebebod asu nsu mu. 32 Na
Yohane dii adanse se: Mihuu Honhom
no s¢ ofi soro resian s¢ aboronoma, na
obetraa no so. 33 Na me de, anka
minnim no, na nea ssomaa me sg
memmeby asu nsu mu no, 2no ara na
osee me sg: Nea wubehu s¢ Honhom
no resian abgtra no so no, ono ne nea
obo asu Honhom Kronkron mu. 34 Na
mahu na madi adanse s¢ oyi ne Nya-
nkopon ba no.

Yohane asuafo baanu dan Yesu asuafo

35 Ade kyee bio no, na Yohane ne
n’asuafo mu baanu gyina ho. 36 Na
ohuu Yesu a onennam ho no, okae se:
Hwe, Onyankopon guammaa no ni.
37 Na asuafo baanu no tee st orekasa,
na wokodii Yesu akyi, 38 Na Yesu
dan ne ho na ohuu won s¢ wodi n’akyi
no, osee won se: Mohwehwe den? Na
wosee no s¢. Rabi (a ne nkyercase ne
kyerekyerefo), che na wote? 39 Osee
won seg: Mommra mmehwe! Enti
wokoe, na wokohuu nea ste; na wotraza
ne nkyen gda no; na sbeye s¢ don a sto
so du. 40 Andrea, Simon Petro ne
nua, ye baanu no a wotee sg¢ Yohane
rekasa na wodii n’akyi no mu biako.
41 Omno na ohuu n’ankasa ne nua Simon
kan, na osee no s¢: Yeahu Mesia (a ne

a wosomaa won no fi Farisifo mu. | nkyercase ne Kristo) no. 42 Na ode
5 Yoh 3, 19. 6 Luk 1, 13-17; 1, 57-80; Mat 3, 1. 8 Yoh 1, 20. 10 Yoh 1, 3-5,
12 Gal 3, 26. 13 Yoh 3, 5-6. 14 1 Ti 3, 16; Heb 2, 14; Yes 7, 14; 2 Pe 1, 16-17,

15 Yoh 1, 27; 1, 30.
1 Yoh 4, 12; Mat 11, 27. 19 Luk 3, 15-16.
23 Yes 40, 3; Mat 3, 3; Mar 1, 3; Luk 3, 4.

29 Yoh 1, 36; Yes 53, 7.

33 Luk 3, 2. 36 Yoh 1, 29,

16 Yoh 3, 34; Kol 1, 19.

26 Mat 3, 11; Mar 1, 7-8.
30 Yoh 1, 15; 1, 27.
41 1 Sa 2, 10; Dwom 2, 2.

17 Rom 10, 4. 18 Yoh 6, 46;
21 Mat 17, 10; Deut 18, 15, '
27 Yoh 1, 15,
32 Mat 3, 16; Mar 1, 10; Luk 3, 22,

42 Mat 16, 18.

no baa Yesu nkyen. Na Yesu huu no
no, okae sg: Wone Simon, Yohane ba,
wobefre wo Kefa (a ne nkyerease ne
Petro).

Filipo ne Natanael

43 Ade kyee no, Yesu pee se ofi ho
ko Galilea; na ohuu Filipo. Na Yesu
see no s&: Di m'akyi! 44 Nso Filipo
fi Betsaida, Andrea ne Petro kurom.
45 Filipo huu Natanael, na osee no se:
Nea Mose, wo mmara no mu, ne
adiyifo no kyersw ne ho asem no,
yeahu no, Yesu, Yosef ba a oft Nasaret.
46 Na Natanael see no sg: So biribi
pa bi betumi afi Nasaret da? Filipo
see no sg: Bra bshwe! 47 Yesu huu
Natanael sg oreba ne nkyen, na okae
wo ne ho se: Hwe, nokware Israelni a
nnaadaa nni ne mu ni! 48 Natanael
see no se: €den na wode huu me?
Yesu bua see no se¢: Filipo nnya mfree
wo na wowd borodoma no ase no na
mihuu wo. 49 Natanael bua see no
s¢: Rabi, wone Nyankopon ba, wone
Israel hene. 50 Yesu bua see no sg:
St meka mekyeree wo s mihuu wo
boradoma no ase nti na ema wugye di
yi? Wubehu nneema akese a gsen
eyinom. 51 Na osee no se: Nokware,
nokware, mise mo sg, mubehu 2soro
s¢ abue, na Onyankopon abofo redi
aforosian onipa ba no so.

Ti 2
Kana ayeforohyia

Na da a eto so abiesa no, wohyiaa
ayeforo wo Kana a swo Galilea, na
Yesu ne na wo ho. 2 Na wohyiaa
Yesu ne n’asuafo nso baa ayeforo no
ase. 3 Na nsa no anso no, Yesu ne na
see no se: Wonni nsa, 4 Yesu see no
sg: Obea, den na me ne wo wo ye? Me
don nnui. 5 Ne na see asomfo no se:
Biribiara a obese mo no, monye!
6 Nso abo nsuhina asia sisi ho, senea
Yudafo ahodwira te, biako betumi
agye susuhina abien anaase abiesa.
7 Yesu see won se: Momfa nsu nhye-
hye nhina yi mamal Na wohyehyee
no ma tentenn, 8 Na osee won Sseg:
Afei monsesaw mfa nkoma adidiihwefo
no! 9 Na woade koe. Na adidiihwefo

no kaa nsu a adan nsa no hwee no—na
nonim nea efi, na asomfo a wosesaw
nsu no de, wonim—na adidiihwefo no
free ayeforokunu no, 10 na osee no
s¢: Nnipa nyinaa de nsa pa na ebesisi
hs kan, na st wobobow a, £no ansa na
wode nea enye ba; na wo de, wode nsa
pa no asie abedu sesge. 11 Yesu
nsenkyerenne no mu nea edi kan yi,
oyee wo Kana a ewo Galilea, na oyil
n’anuonyam Kkyerge; na n’asuafo no
gyee no dii.

Kapernaum ne Yerusalem
12 Eyiakyino, Yesu koo Kapernaum,
ono ne ne na, ne nuanom ne n’asuafo
no, na woanni nna bebree w3 ho.
13 Na Yudafo Twam da aben, na Yesu
koo Yerusalem.

Yesu pam aguadifo fi asorefi
{14-16: Mat 21, 12-13; Mar 11, 15-17;
Luk 19, 45-46)

14 Na okohuu won a woton anantwi
ne nguan ne mmorsnoma ne sikasesafo
s¢ wotete asorefi. 15 Na ode hama yee
mpire pam won nyinaa,—nguan ne
anantwi no—fii asorefi ho, na ohwiee
sikasesafo no sika gui, na okaa apon
no butubutuwii; 16 na osee won a
woton mmoronoma no sg: Momfa
eyinom mfi ha, monnye m’agya fi
aguadi fi! 17 Na n’asuafo no kaee sg
woakyerew se: Wo fi ho mmodenbo
amene me.

Yesu wu ne ne wusare ho nkamhys

18 €nna Yudafo no bua see no se:
Senkyersnne ben na wode kyere yen a
enti woye eyinom? 19 Yesu bua see
won se: Munnwiriw asosredan yi, na
mede nnansa mema so bio. 20 €nna
Yudafo no se: Mfirihyia aduanan asia
na wode sii asoredan yi, na wo de,
nnansa na wode bema so? 21 Na ono
de, okae no, na sde ne nipadua asore-
dan. 22 Enti osore fii awufo mu no,
n’asuafo no kaee s¢ waka eyi, na
wogyee kyerew no ne nsem a Yesu kae
no dii.

Yesu akyidifo foforo
23 Nso owo Yerusalem Twam afahye
no mu no, afahye no ase nnipa bebree

45 Deut 18, 18; Yes 7, 14; 53, 2; Yer 23, 5; Hes 34, 23,

49 2 Sa 7, 14; Dwom 2, 7; Yoh 6, 69; Mat 14, 33; 16, 16.

12 Yoh 7, 3.
21 Kol 2, 9; Heb 10, 10.

Mat 12, 48.
19 Mat 26, 61; 27, 40.

6 Mar7,3-4. 11 Yohl, 14.

47 Yoh 7, 41.
4 Yoh 19, 26;
18 Mat 21, 23,

46 Yoh 7, 41.
51 Gen 28, 12.
17 Dwom 69, 9.

huu ne nsenkyerenne a oyse no, wogyee
ne din dii. 24 Na Yesu ankasa de,
wamfa ne ho anto won so, efise onim
won nyinaa, 25 na enhia no se obi di
onipa ho adanse; na onoc ankasa nim
nea ¢wo onipa mu.

Ti3
Nikodemo

Na onipa bi a ofi Farisifo no mu wa
ho a ne din de Nikodemo a oye Yudafo
panyin bi; 2 ono na obaa Yesu nkyen
anadwo, na obesee no se: Rabi, yenim
s¢ wufi Nyankopon nkyen na aba st
okyerekyerefo; mna obi ntumi nys
nsenkyerenne a woye yi, gye se Onya-
nkopon ka ne ho. 3 Yesu bua see no
se: Nokware, nokware, mise wo ss:
Woanwo obi foforo a, asrentumi nhu
Nyankopon ahenni no. 4 Nikodemo
see no se: Ebeye den na onipa a wanyin
no, wobetumi awo no? Obetumi ako
ne na yam bio na woawo no? 5 Yesu
buae se: Nokware, nokware, mise wo
s¢: Woamfi nsu ne honhom mu anwo
obi a, orentumi nhyen Onyankopon
ahenni mu. 6 Nea wofi honam mu
awo no no ye ohonam; na nea wofl
Honhom mu awo no no ye honhom.
7 Mma ennye wo nwonwa St meka
mekyerge wo se: Etwa sg¢ wowo mo
foforo. 8 Mframa bo nea spe, na wote
ne nka, na wunnim nea efi ba ne nea
ereko. Saa ara nso na obiara a woawo
no fi Honhom mu no te.

9 Nikodemo bua see no sc: Ebgys
den na eyinom aye? 10 Yesu bua see
no sc: Woye Israel kyerckyerefo na
wunnim eyinom? 11 Nokware, no-
kware, mise wo se: Nea yenim na yeka,
na nea yeahu na yedi ho adanse; nanso
munnye yen adanse no. 12 St maka
mo fam ascm na munnye nni a, gbeys
den na s¢ meka mo 9soro nsem no a,
mubegye adi? 13 Na obi mforoo soro,
gye nea ofi soro sianee no, onipa ba a
ow) osoro no. 14 Na sgnea Mose maa
OWJ 110 SO sare SO no, saa ara na etwa
s&¢ woma onipa ba no so, 15 na obiara
a ogye no di no anya daa nkwa. 16 Na
senea Onyankopon do wiase ni, sg ade

YOHANE 2-3

ne ba a swoo no koro no mae, na obiara
a ogye no di no anyera, na wanya daa
nkwa. 17 Na Onyankopon ansoma
oba no wiase s¢ ommebu wiase aten,
na mmom s$g womfa no so nnye wiase.
18 Nea ogye no di no, wommu no aten;
na nea onnye nni no, woabu no aten
dedaw st wannye Onyankopon ba koro
no din no anni. 19 Na eyi mmom ne
atemmu no, s¢ hann no aba wiase, na
nnipa do sum sen hann no; efisg won
nnwuma ye bone. 20 Na obiara a oye
bone no tan hann no, na omma hann
no ho, na woanyi no ne anwuma ho
nten. 21 Na nea oye nea gys nokware
no ba hann no ho se ne nnwuma mmeda
adi, efise oyee no Onyankopon mu.

Yohane adansedi foforo

22 Eyinom akyi no, Yesu ne n’asuafo
no baa Yudea asase so; na one won
traa hd, na oboo asu. 23 Na Yohane
nso rebo asu wo Ainon a gben Salim,
efis¢ asuasu pii wo ho; na wobaa ho ma
woboo won asu. 24 Na wonnya mfaa
Yohane ntoo afiase g 25 E€nna aho-
dwira ho akyinnyegye bi soree Yohane
asuafo ne Yudafo ntam. 26 Na wobaa
Yohane nkyen beka kyeree no se: Rabi,
nea ohaa wo nkyen Yordan agya noho
a wudii ne ho adanse no, hwg, ono nso
bo asu, na nnipa nyinaa ba ne nkyen.
27 Yohane bua kae sg: Onipa ntumi
nnya biribi, gye se wade fi soro ama no
ansa. 28 Mo ankasa mudi me adanse
s¢ mekae sg: Enye mene Kristo no, na
woasomaa me dii n’anim. 29 Nea aye-
foro wo no fno ne ayeforokunu; na
ayeforokunu adamfo a ogyina ho na
otie no de, ogye na n’ani gye, ayeforo-
kunu no nne nti. Afei na me saa
anigye yi awie peye. 30 Ono de, etwa
s¢ odore, na me de, me so huan.

31 Nea ofi soro ba no sen nnipa
nyinaa. Nea ofi fam no fi fam, na ofi
fam kasa; nea ofi soro ba no sen nnipa
nyinaa, 32 na nea wahu na wate no,
eno ho adanse na odi; na obi nnye
n'adanse no. 33 Nea wagye n’adanse
no asy ano s¢ Onyankopon ye onokwafo.
34 Na nea Onyankopon asoma no no
ka Onyankopon asem; na Onyankopon

25 Mar 2,8 — 1 Yoh7,50; 19, 39. 3 1Pel, 23, 5 Hes 36, 25-27; Efe 5, 26;
Tito 3, 5. 6 Yoh 1, 13; Gen 5, 3; Dwom 51, 5. 11 Yoh 7, 16; 8, 26; 8, 28.

13 Efe 4, 9, 14 Num 21, 8-9. 16 Rom 5, 8; 8, 32: 1 Yoh 4, 0. 17 Yoh 12, 47.

18 Yoh 3, 36; 5, 24. 19 Yoh 1,5; 1, 9-11. 20 Efe 5, 13. 22 Yoh 4, I-2.

24 Mat 14, 3. 26 Yoh 1, 26-34. 27 Heb 5, 4. 28 Yoh 1, 20; 1, 23; 1, 27.

29 Mat 22, 2. 31 Yoh 8, 23. 32 Yoh 3, 11. 34 Yoh 1, 33-34,

nsusuw Honhom ansa na ode ma.
35 Agya no do oba no, na ode nneema
nyinaa ahye ne nsa. 36 Nea ogye oba
no di no wo daa nkwa; na nea ontie oba
no no renhu nkwa, na Onyankopon
abufuw da no so.

Tia
Kristo ky Galilea

Afei Awurade hui se Farisifo ate
s¢ Yesu nya asuafo bebree na obo
nnipa pii asu sen Yohane no, 2 —nso
Yesu ankasa de, ommo asu, na n’asuafo
no—3 ofii Yudea, na osiim koo Galilea
bio. 4 Na etwa se ofa Samaria. 5 Na
afei oduu Samaria kurow bi a wofre no
Sikar a tsben asasewa a Yakob de maa
ne ba Yosef no ho. 6 Nso Yakob
abura wdo hdo. Na se Yesu abre
n’akwantu mu nti, otraa abura no so
saa ara; ebeye don a gto so asia.

Samariant bea no

7 Na obea bi a ofi Samaria baa ho
betow nsu. Yesu see no s¢: Ma me bi
mennom! 8 Na n’asuafo no ko kurow
no mu akoto aduan. 9 €nna Samariani
bea no see no s¢: &yee den na wo a woye
Yudani bisa me a meye Samariani bea
ho nsu anom? Efise Yudafo ne
Samariafo nka. 10 Yesu bua see no
s¢: Se wunim Onyankopon akyesde ne
nea ose wo se: Ma me bi mennom yi a,
anka wubebisa no, na wama wo nkwa
nsu. 11 Oka kyerge no sg: Owura,
wunni ade a wode tow, na abura no mu
nso do, enti ehe na wunya nkwa nsu no
fir 12 So woye kese sen yen agya
Yakob a omaa yen abura yi na ono
ankasa ne ne mma ne ne mmoa nom
bino? 13 Yesu bua see no se¢: Obiara
a onom nsu yi bi no, osukom bede no
bio. 14 Na nea obgnom nsu a mema
no no bi no, osukom renne no da; na
nsu a mema no no beye nsu abura a
efifi ko daa nkwa mu wo no mu
15 Obea no ka kyerse no se: Owura, ma
me saa nsu yi bi g, na osukom anne me,
na mamma ha mammestow nsu.
16 Osee no se: Kofre wo kunu bra ha!
17 Obea no bua kae se: Minni kunu.

Yesu see no se: Woaka no yiye se wuse:

Minnikunu; 18 nawoaware kununom
baanum, na nea woware no nne yi de,
onye wo kunu. Eyi de woaka no
nokware. 19 Obea no see no se:
Owura, mahu se woye odiyifo. 20 Yen
agyanom soree bepow yi so; na mo de,
moka se Yerusalem ne faako a ese s¢
wosore. 21 Yesu see no sg: Obea, gye
me di sg, da no reba a enye bepow yi so
anaase Yerusalem na mobgsore agya
no. 22 Mosore nea munnim; yen de,
yesore nea yenim, efisse ogye no fi
Yudafo mu. 23 Na bere no reba, na
adu, s¢ nokware asorefo besore agya
no honhom ne nokware mu; na won
a WOsdore no saa no nNso na agya
no rehwehwe. 24 Onyankopon ye hon-
hom, na won a wosdre no no, £S¢ S¢
wosore no honhom ne nokware mu.
26 Jbea no see no sg: Minim sg¢ Mesia
a wofre no Kristo no reba; na se oba a,
ono na oJbegkyere yen ne nyinaa.
26 Yesu see no se: Me a me ne wo
rekasa yi, mene no,

27 Saa bere no na n’asuafo no bae,
na g£yse won nwonwa se& one dbea no
rekasa, nanso obi ammisa no sg: Den
na wohwehwe? anaase: Aden na wo
ne [obea] no rekasa yi? 28 €nna obea
no gyaw n’'asuhina no, na 2kod kurow
no mu koka kyerse nnipa no sg:
29 Mommra mmehwe onipa bi a waka
nea maye nyinaa akyere me, s¢ enye
oyi ne Kristo no anaar 30 Enna wofi
kurow no mu baa ne nkyen,

Honhom fam rwa adwuma

31 Saa bere no mu na n’asuafo no
see no s¢: Rabi, didi! 32 Na osee won
sg: Mewd aduan midi a munnim.
33 Enti n’asuafo no sisee won ho se:
Obi abrs no biribi adi anaa? 34 Yesu
see won sg: M’aduan ne st meye nea
osomaa me no apede, na miwie
n'adwuma. 35 €yt a, monka s¢ aka
asram anan na otwa bere adu? Hwe,
mise mo sg, momma mo ani so na
monhwe mfuw mu se anya ahoa ama
otwa. 36 Na nea otwa no gye akatua,
na dboaboa aba no ano ko daa nkwa
mu, na nea ogui ne nea otwae ani agye
preko. 37 Na eyi mu na assm no ye
nokware s¢: Obi gu,naobitwa. 38 Me

35 Yoh 5, 20; Mat 11, 27.

Yos 24, 32, 10 Yoh 7, 38-39.
22 2 Ah 17, 29-41; Yes 2, 3,

32 Yoh 4, 34. 34 Yoh 17, 4.

36 Yoh 3, 18.
24 2 Ko 3, 17.

14 Yoh 6, 27; 6, 35.

1 Yoh 3, 22; 3, 26. 5 Gen 48, 22;
20 Deut 12, 5; Dwom 122.
25 Yoh 1, 42. 26 Yoh 9, 37.

35 Mat 9, 37; Luk 10, 2.

de, mesomaa mo s¢ munkotwa nea
moanye ho adwuma; ebinom aye, na
mo de, moabedi won adwuma so aba.

Samariafo pif pyee Yesu kyerckyere

39 Na Samariafo a wowd kurow no
mu no mu pii gyee no dii, sbea no
adanse a odii se: Waka nea maye
nyinaa akyere me, no nti. 40 Enti,
Samariafo no baa ne nkyzn no, wosree
no s¢ ontra won nkyen, na otraa ho
nnanu. 41 Na nnipa pii a esen kan de
no gyee no dii n’asem nti, 42 na
woka kyeree obea no se: Afei enye
w’'asem nti na yegye di, na yen ankasa
ate na yeahu se oyi ne wiase agyenkwa
10 ampa.

Galileafo gyee Yesu
43 Na nnanu akyi no, ofii ho koo
Galilea. 44 Na Yesu ankasa dii

adanse s¢ odiyifo nni nidi n’ankasa
ne kurow mu. 45 Na oduu Galilea no,
Galileafo no a wohuu nea oyse Yeru-
salem afahye ase no nyinaa gyee no,
efise won nso wobaa afahye no ase bi.

Ahenkwaa panvin bi ba avaresa

46 E€nna okoo Kana a e¢wo Galilea,
nea odan nsu nsa no bio. Na ahen-
kwaa panyin bi wo ho a ne ba yare wo
Kapernaum. 47 Na otee sg¢ Yesu fi
Yudea aba Galilea no, osiim koo ne
nkyen, na doSree no S€ dmmra mmesa ne
ba yare; na oreye awu. 48 €nna Yesu
see no sg: S¢ moanhu nsenkyerenne ne
nkonyaa a, morennye nni. 49 Ahen-
kwaa panyin no see no se: Owura, bra,
na me ba no anwu ansa. 50 Yesu see
no s¢: Ko, wo ba no hoaye noden! Na
onipa no gyee asem a Yesu ka kyerge
no no dii, na okoe. 51 Na oreks no, ne
nkoa behyiaa no, na wokae sg: Wo ba
no ho aye no den! 52 €nna obisaa
won don ko a ne ho fi ninnim no; na
woka kyeres no se: Nnera don a sto so
ason no na atiridii no gyaa no.
53 €nna agya no hui se gye don no ara
a Yesu see no se: Wo ba no ho aye no
den no mu; na sno ne ne fifo nyinaa
gye dii. 54 Eyi nso ne sgnkyerenne a
eto so abien a Yesu fi Yudea baa
Galilea no, oyee.

Tib
Betsatda obubuafo no avaresa

Eyi akyi no, Yudafo afahye dui, na
Yesu koo Yerusalem. 2 Nso otare bi
wo Yerusalem nguanten ponkese a
wofre no Hebri mu se Betesda a swo
ntwironoo anum no ho. 3 Na eyinom
mu na nnipa pii, ayarefo, anifuraefo,
mpakye ne won a won fa awuwu dedae
{fretwen nsu no wosow. 4 Na edu
bere bi mu a, obofo sian ba otare no mu
befono nsu no, na nea nsu no fono akyi
no odi kan ko mu no, oyare biara a
oyare no, na ne ho aye no den). 5 Na
onipa bi wo ho a wadi mfirihyia aduasa
awotwe n’ahoommersw mu. 6 Ono
na Yesu huu no s¢ ada ho na otee s¢
wakye no, osee no se: Wope s¢ wo ho
ye wo den anaa? 7 Oyarefo no buaa
no s¢: Owura, minni onipa bi a s¢ nsu
no fono a, ode me koto stare no mu; na
s¢ merekd a, na obi adi me kan aks mu.
8 Yesu see no sg: Sore, yi wo kete, na
nantew! 9 Na ntem ara onipa no ho
yee no den, na oyii ne ketg, na onan-
tewee. Nso da no ye¢ homeda.

Yudafo akyinnyegye

10 Enti Yudafo no ka kyersc nea
wasa no yare no sg: €nne ye homeda;
wunni ho kwan se wosoa wo kets,
11 Obuaa won se: Nea omaa me ho yzg
me den no, 5no ara no osee me st¢: Yi
wo kete, na nantew! 12 €nna wobisaa
no se: Hena ne onipa a osee wo se: Yi
wo kete, na nantew no? 13 Nso nea
ne ho asan no nnim onipa ko; efiss
nkurofokuw no wo ho nti, Yesu atwe
ne hoafiho. 14 Eyiakyino, Yesu huu
no asorefl, na osee no se: Hwe, wo ho
aye wo den; nye bone bio, na nea eys
bone sen eyi anye wo. 15 Onipa no
siim koe koka kyeree Yudafo no s eys
Yesu na omaa ne hoyee noden. 16 Na
eyi nti Yudafo no taa Yesu, efist waye
nneema yi homeda.

17 Na obuaa won sg: M’agya gu so
ye adwuma besi sesgg, na me nso meys
adwuma. 18 Na eyi mmom nti afei
Yudafo no hwehwee sg¢ wokum no, sg
enye homeda nko na wasge no, na
mmom Sg ofre Onyankopon n’ankasa
n'agya de ye ne ho s¢ one Nyankopon
se.

43 Mat 4, 12, 44 Mat 13, 57; Mar 6, 4; Luk 4, 24, 45 Yoh 2, 23.
46 Yoh 2,12, 9, 48 Yoh 2, 18; 1 Ko 1, 22. 54 Yoh 2,11;2,23, — 8 Mat9,6.
9 Yoh 9, 14. 10 Yer 17, 21. 14 Yoh 8, 11. 16 Mat 12, 14. 17 Yoh 9, 4.

18 Yoh 7, 30; 10, 33.

Yesu mmuae
19 €nna Yesu bua see won sg:
Nokware, nokware, mise mo sg, doba
no ankasa ntumi mmo ne tirim nye
hwee, gye nea wahu agya no seg oye;
efise biribiara a ono ye no, gno ara na
oba no nso ye. 20 Na agya no do oba
no, na okyers no nea n’ankasa y&
nyinaa; na obekyere no nnwuma akese
a gsen eyinom, na ay: mo nwonwa.
21 Na secnea agya no nyan awufo na
oma won nkwa no, saa ara na osba no
nso ma won a ope nkwa. 22 Na agya
no nso mmu obiara aten, na ode atemmu
nyinaa ahyez oba no nsa, 23 sc¢ won
nyinaa nni oba no ni, senea wodi agya
no ni no. Nea onni oba no ni no nni

agya a 9somaa no no ni.

Quwusire ne atemmu

24 Nokware, nokware, mise mo Sseg:
Nea ote m’asem na ogye nea dsomaa
me no di no wo daa nkwa, na sremma
atemmu mu, na watwam afi wu mu ako
nkwamu. 25 Nokware,nokware, mise
mo sg: Don no reba na adu a awuifo
bete Nyankopon ba no ane, na won a
wote no benya nkwa. 26 Na senea
agya no wo nkwa n’ankasa mu no, saa
ara na asde ama oba no nso se¢ onnya
nkwa n’ankasa mu; 27 na wama no
tumi se ommu aten nso, efise oye onipa
ba. 28 Mommma eyinnyemo nwonwa,
efise don no reba a won a wowo ada
mu nyinaa bete ne nne, 29 na woafl
adi; won a woaye papa no beko nkwa
sore mu, na won a woaye bone no beko
atemmu sore mu. 30 Me de, mintumi
menhye me ho menys hwee; senea mete
no na mibu aten, na m’atemmu no ye
trenee. Na menhwehwe nea m’ankasa
meps, Na Mmmom nea Jsomaa me no
apede. 31 Sg m’ankasa midi me ho
adanse a, m’adanse no nys nokware.
32 Obi wo ho a odi me ho adanse, na
minim se¢ adanse a odi me ho no yg
nokware.

Osuboni Yohane adanse
33 Mo de, moasoma ako Yohane
nkyen, na wadi nokware adanse;
34 na me de, minnye adanse onipa bi

nkyen, na meka mo eyinom, na moanya
nkwa. 35 Ono ne kanea a edew na
shyeren; na mo de, mopee s¢ mo ani
gye kakra ne hann no mu.

Onyankopon ankasa adanse

36 Na me de, mewo adanse a esen
Yohane de no; na nnwuma a agya no
de ama me s¢ minwie no, nnwuma no
ara a meye no di me ho adanse s¢ agya
no na asoma me. 37 Na agya no a
osomaa me no ankasa adi me ho
adanse. Moante ne nne ara da, nso
moanhu ne suban; 38 na munni
n’asem no wo mo mu, efise nea dsomaa
no no, munnye no nnil

Apam dedaw adanse

39 Mohwehwe kyerew nsem no mau,
efiss mususuw s¢ mowd daa nkwa wo
mu; na tsne nea edi me ho adanse,
40 na mompe se moba me nkyen, na
moanya nkwa.

Nidi horow abien

41 Minnye anuonyam mfi nnipa
nkyen, 42 na mahu mo $t¢ munni
Nyankopon do wo mo mu. 43 Me de,
mebae m’agya din mu, na munnye me;
sg¢ ofcforo ba n’ankasa din mu a, ano
na mubegye no. 44 Ebeye den na mo
a mugye anuonyam mo ho mo ho nkyen
betumi agye adi, na Onyankopon korao
no nkyen anuonyam de, monhwehwe?

Mose ho akyinnyegye

45 Munnsusuw s¢ mede mo metwa,
agya no anim, na nea sde mo twa no
wo ho: one Mose a mode mo ani ato no
so no. 46 Na s¢ mugye Mose di a,
anka mubegye me adi; na me ho nsem
na ono kyercwee. 47 Na s¢ munnye
ne kyerew nsem no nni a, gbeye den na
mubegye me nsem adi?

Ti 6
Nnipa mpemnum aduanma

(1-15: Mat 14, 13-21; Mar 6, 32-44;
Luk 9, 10-17)

Eyinom akyi no, Yesu siim koo
Galilea po a ene Tiberia po no agya.

19 Yoh 3, 11; 3, 32, 20 Yoh 3, 35.

22 Dan 7, 13-14; Aso 17, 31.

23 Fip 2, 10-11; 1 Yoh 2, 23. 24 Yoh 3, 16; 3, 18. 25 Efe 2, 5-6. 28 Yoh 1, 14.
27 Yoh 5, 22, 29 Yoh 6, 40; Dan 12, 2. 30 Yoh 5, 19; 6, 38. 32 Yoh 5, 36-37.
33 Yoh 1, 19-34. 36 1 Ych 5, 9; Yoh 1, 33; 3, 2. 37 Mat 3, 17. 39 Luk 24, 27;
2 Ti 3, 15-17. 44 Yoh 12, 43. 45 Deut 31, 26. 46 Gen 3, 15; 49, 10; Deur 18, 15.

47 Luk 16, 31.

2 Na nkurafokuw kese dii n’akyi, efisg
wohuu nsenkyerenne a oyee won a
woyare ho no. 3 Na Yesu koo bepow
o so, na sne n’asuafo no kotraa ho.
4 Nso Twam da, Yudafo afahye mno,
aben.

5 Afei Yesu maa n’ani so na ohui s¢
nkurofokuw kese reba ne nkyen no,
osee Filipo se: Ehe na yebeto abodoo
ama eyinom adi? 6 Na eyi de, oka de
s00 no hwee, efise ono ankasa nim nea
orebeye. 7 Filipo buaa no se: Abodoo
denare ahanu renso won sg¢ won mu
biara benya kakra. 8 Na asuafo no
mu biako, Andrea, Simon Petro ne
nua, ka kyerege no s¢: 9 Abarimaa bi
wdo ha a owo atoko abodoo anum ne
mpataa nketewa abien; na eyi ye den
ma nnipa pii yi?z 10 Na Yesu kae se:
Momma nnipa no ntratra asel Nso
sare pii wo ho. Enna mmarima a won
ano beye s¢ mpemnum no tratraa ase.
11 Na Yesu faa abodoo no, na adaa
ase no, okye maa won a wotete ho no;
ne mpataa no nso dodow a wopet.
12 Na womeemee no, osee n’asuafo
no se&: Mommoaboa mporoporowa a
aka no ano, na ebi anyera. 13 €nna
woboaboaa ano, na wade atoko abodoo
anum no mporoporowa a tka maa won
a wodii no hyehyee nkyerenkye dumien
mama. 14 Afei nnipa no huu senkye-
renne a Yesu yee no, wokae sg: Ampa,
odiyifo a oreba wiase no ni! 15 €nna
Yesu hui s¢ worebeba abefa no ahye no
de no akosi hene nti, otwee ne ho, na
ono nko ara koo bepow no so bio.

Yesu nantew po so
(16-21: Mat 14, 22-33; Mar 6, 45-52)

16 Na eduu anwummere no, n’asuafo
no ko> mpoano, 17 na wokod okorow
mu twaa po no s¢ woreko Kapernaum,
Na esum aduru dedaw, na Yesu mmaa
won nkyen ¢; 18 na mframa kese boe
nti, epo no soree. 19 Na woharee beye
s¢ nkwansimma aduonu anum anaa
aduasa no, wohuu Yesu s¢ onam po no
s0, na oretwiw abgn okorow no; na
wosuroe. 20 Na osee won sg: yg me,
munnsuro! 21 Enti afei woma otraa
okorow no mu, na ntem ara na skorow
no duu asase a wareks ho no so.

22 Ade kyee no, na nkurofokuw a

wogyina ¢po no agya no hui s¢ skorow
biara nni ho s¢ biako a n’asuafo no koo
mu no, nanso Yesu anka n’asuafo no
ho anks okorow no mu, n’asuafo no nko
na ckoe, 23 nso akorow foforo fii
Tiberia baa nea Awurade daa ase na
wodii abodoo no ho; 24 enti nkurofo-
kuw no hui se Yesu nni ho na n’asuafo
no nso nni ho no, won nso kjo akorow
no mu, na wobaa Kapernaum behwe-
hwee Yesu. 25 Na wohuu no £po no
agya no, wosee no se: Rabi, da ben na
wobaa ha? 26 Yesu bua see won sg:
Nokware, nokware, mise mo sg, enye
s¢ muhuu nsenkyerenne nti na mohwe-
hwe me, na s¢ mudii abodoo no bi na
momee ntia. 27 Monnye aduan a
esce ho adwuma, na mmom aduan a
gtra ho ko daa nkwa mu a onipa ba no
de bema mo; na ono na agya Onya-
nkopon aso no ano. 28 &nna wosee no
s¢: Den na yenye na yeays Onyankopon
nnwuma? 29 Yesu bua see won se:
Eyi ne Nyankopon adwuma, st
mubegye nea ossomaa no no adi.

Abodoe a efi sore

30 €nna wosee no se; Ende senkye-
renne ben na woreye, na yeahu na
yeagye wo adi? Den na woreye?
31 Yen agyanom dii mana sare so,
senea woakyersw se: Omaa won abodoo
fi soro dii. 32 Enna Yesu see won se:
Nokware, nokware, mise mo se: Enye
Mose na asmaa mo abodoo a efi soro no,
na mmom m’agya na oma mo nokware
abodoo a eft soro no. 33 Na Onya-
nkopon abodoo ne nea osian fi soro ba
na oma wiase nkwa no. 34 Enna
wosee no se: Awurade, ma yen abodoo
yi daa! 35 Na VYesu see won se:
Mene nkwa abodoo no; nea oba me
nkyen no, okom renne no da, na nea
ogye me di no, osukom renne no da.
36 Na meka mekyersee mo se moahu me,
nanso moda so nnye nni ara, 37 Nea
agya de ma me nyinaa beba me nkyen;
na nea oba me nkyen no, mentow no
menkyene da, 38 efise misian mifl
soro mebae, enye s& merebeye nea
m’ankasa mepg, na mmom nea Jsomaa
me no apede. 39 Naeyine neaosomaa
me no apede, se nea ode ama me nyinaa,
memmma emu bi nnyera, na manya no

4 Yoh 2, 13; 11, 55.
27 Yoh 4, 14; 5, 36.
32 Yoh 6, 49,
Mat 11, 28.

14 Deut 18, 15,

29 1 Yoh 3, 23.
35 Yoh 6, 48; 4, 14; 7, 37.
38 Yoh 4, 34.

15 Yoh 18, 36.
30 Yoh 2, 18.

23 Yoh 6, 11.
31 Ex 16, 13-14; Dwom 78, 24.

36 Yoh 6, 26; 6, 29. 37 Yoh 17, 6-8;

39 Yoh 10, 28-29; 17, 12.

eda a edi akyiri no. 40 Na eyi ne nea
osomaa me no apede, s¢ obiara a ohu
oba no na ogye no di no nnya daa nkwa;
na menyan no eda a edi akyiri no.

41 Enna Yudafo no nwiinwii ne ho se
waka s¢: Mene abodoo a esian fii soro
no, 42 na wokae s¢: €nye oyi ne Yesu,
Yosef ba a yenim n’agya ne ne na no?
Eyee den na afei ose: Masian mafi soro
maba? 43 €nna Yesu bua see won
se: Munnnwiinwii mo mul 44 Obi
ntumi mma me nkyen, gye s¢ agya a
osomaa me no twe no; na me de,
menyan no eda a edi akyiri no. 45 Woa-
kyerew adiyifo no mu sg: Won nyinaa
beye nnipa a Onyankopon akyerckyere
won, Obiara a wate afi agya no nkyen
na wasua no na oba me nkyen. 46 Enye
s¢ obi ahu agya no, gye nea owd Onya-
nkopon nkyen no, ono na wahu agya no.

Yesu ne nkwa abodoo

47 Nokware, nokware, mise mo sg:
Nea ogye dinowo daankwa. 48 Mene
nkwa abodoo. 49 Mo agyanom dii
mana sare so0, na wowuwui; 50 eyi
ne abodoo a esian fi soro ba, se onipa
nni bi, na wanwu. 51 Mene abodoo a
nkwa wo mu a misian mifii soro mebae
no; s¢ obi di abodoo yi bi a, obetra ase
daa.

Yudafo abufuw

52 &nna Yudafo no kasakasae won
mu sg: Ebeye den na oyi betumi de ne
honam ama yen na yeadi? 53 €nna
Yesu see won s¢: Nokware, nokware,
mise mo sg: Seg moanni onipa ba no
honam na moannom ne mogya a,
munni nkwa mo mu. 54 Nea odi me
honam na onom me mogya no wd daa
nkwa, na menyan no gda a edi akyiri
no. 55 Na me honam ye aduan ampa,
na me mogya yc anonne ampa. 96 Nea
odi me honam na snom me mogya no
tra me mu, na me nso metra no mu.
57 Senea agya a ote ase no somaa me
na agya no nti mete ase no, saa ara nso
na nea odi me honam no nso me nti
obegtra ase. 58 Eyi ne abodoo a efi
soro sian bae no, ente S¢ nea mo
agyanom dii na wowuwui no; nea odi

abodoo yi betra ase daa. 59 Orekye-
rekyere Kapernaum hyiadan mu no
na okaa eyinom.

Asuafo bi akyirisan

60 Enti n’asuafo mu pii tee no,
wokae sg: Asem yi ye den, hena na
obetumi atie? 61 Na Yesu tee nka
ne mu se¢ n'asuafo renwiinwii eyi ho
no, osee won sg: Eyi to mo hintidua
anaa? 62 Na afei, s muhu onipa ba
no s¢ oreko osoro, nea swd kan no nso
£? 63 Honhom ne nea e&ma nkwa,
ohonam de, enye hwee; nsem a maka
mo no y¢ honhom ne nkwa. 64 Na
mo mu binom w3 ho a wonnye nni. Na
Yesu nim won a wonnye nni no fi
mfiase ne nea obeyi noamano. 65 Na
okae se: Eyi nti na maka makyeres me
sg: Obiara ntumi mma me nkyen, gye
ss m’agya de ama no ansa. 66 Efi eno
so no, n’asuafo mu pii san won akyi, na
wone no annantew bio.

Petro paemuka

67 €nna Yesu see dumien no sg: Mo
nso, mope s¢ mokod bi anaa? 68 Simon
Petro buaa no sg: Awurade, hena
nkyen na yebeko? Wo na wowo daa
nkwa nsem; 69 na ysagye adi, na
yeahu se wone Nyankopon kronkronni
no. 70 Yesu buaa won sg: €nye me
na mapaw mo dumien yi? na mo mu
biako ye obonsam! 71 Ode Yuda
Iskariot, Simon ba; na ono na orebeyi
no ama, nso oy¢ dumien no mu biako.

Ti7
Kristo ne nuanom

Na eyinom akyi no, Yesu kyinii
Galilea; na ompe s& okyini Yudea,
efise Yudafo no hwehwe no akum no.
2 Na Yudafo Asesebo afahye no aben.
3 €nna ne nuanom ka kyeree no se: Fi
ha ko Yudea, na w’asuafo nso nhu wo
nnwuma a woyt no. 4 Na obi nys
biribi kokoam nhwehws s¢ wobehu no
pefee. Se woye eyinom a, yi wo ho
kyere wiase! 5 Na ne nuanom po
annye no anni. 6 €nna Yesu see won
s¢: Me de, me bere nnya nnui, na mo
bere de, edu daa. 7 Wiase ntumi

40 Yoh 5, 29: 11, 24. 42 Tk 4, 22,
46 Yoh 1, 18. 47 Yoh 3, 16.
51 Heb 10, 5; 10, 10.
64 Yoh 13, 11.
1 Yoh b, 1.

7 Yoh 15, 18.

65 Yoh 6, 44.
2 Lev 23, 34,

48 Yoh 6, 35.

56 Yoh 15, 4; 1 Yoh 3, 24.
68 Yoh 6, 63.

3 Yoh 2, 12; Mat 12, 46; Aso 1, 14.

44 Yoh 6, 65; Yes 54, 13; Yer 31, 33-34,

49 Yoh 6, 31-32; 1 Ko 10, 3; 10, 5.
62 Yoh 3, 13. 63 2 Ko 3, 6.

69 Yoh 1, 50; 11, 27; Mat 16, 16, -~
6 Yoh 2, 4.

ntan mo; na me na ttan me, efise midi
adanse s¢ ne nnwuma y¢ bone. 8 Mo
de, monko afahye yi ase. Me de,
minnya menkao afahye yi ase; efise me
bere nnya nnui. 9 Na osee won saa
no, otraa Galilea. 10 Na ne nuanom
koe no, enna ono nso koo afahye no ase;
wanyi ne ho adi, na mmom ohintawee.

Adwene horow

11 €nna Yudafo no hwehwse no
afahye no ase, na wose: Owo he?
12 Na huhuhuhu bebree aba nkurofo
akuwakuw no mu wo ne ho. Ebinom
se: Jye onipa pa; na ebinom se: Dabi,
na cdaadaa nkurosfo mmom. 13 Nanso
Yudafo no ho hu nti obi anyi anim anka
ne ho asem pefee.

Yesu fi soro

14 Na afahye no mfinimfini no, Yesu
koo asorefi kokyerekyeree. 15 Na gyse
Yudafo no nwonwa na wose: €yse den
na oyl nsuaa nhoma pen na cnim yi?
16 Yesu buaa won kae se: Me kye-
rekyere nye me dea, na nea osomaa me
no dea. 17 Se obi pe se oye n’apede a,
obehu s¢ kyere no fi Nyankopon anaasge
efi m'ankasa me tirim na meka.
18 Nea obo n’ankasa ne tirim kasa no
hwehwe n’ankasa anuonyam; na nea
oshwehwe nea csomaa no no anuonyam
no, ono na osye snokwafo, na nea entes
nni no mu. 19 Enys Mose na omaa mo
mmara no? Nanso mo mu biara nni
mmara no so. Aden na morehwehwe
me akum me? 20 Nkurofokuw no
buae se: Wowo honhommone; hena na
shwehwe wo akum wo? 21 Yesu bua
see won seg: Maye adwuma biako, na
eyi nti na eye mo nyinaa nwonwa.
22 Mose maa mo twetiatwa,—enye se
efi Mose, na efi agyancm-—nanso
homeda mutwa onipa twetia. 23 S¢
onipa nya twetiatwa homeda r.a woanto
Mose mmara no a, den nti na mo bo
afuw me sg¢ mama onipa mu ho aye no
denhomeda? 24 Mummmuntensenea
muhu kwa; na mumimu nten a steg!

Nea nkurafo susuw
25 €nna Yerusalemfo no mu bi kae
s¢: €nye oyi ne nea worehwehwe no

akum no no? 26 Na hwe okasa pefee,
na wonka no hwee. Sesse mpanyimfo
ahu ampa s¢ oyi ne Kristo no anaa?
27 Nanso oyi de, yenim nea oft; na
Kristo no de, s¢ osba a, obi renhu nea
ofi. 28 €nna Yesurekyeregkyere asorefi
no, steeem se: Munim me, nso munim
nea mifi. Na enye me na mehyee me
ho mebae; na nea osomaa me no yz
onokwafo a munanim no. 29 Na me
de, minim no; efise mifi ne nkyen, na
ono na ssomaa me. 30 Eyi nti anka
wohwehwe no akyere no; nanso obiara
amfa ne nsa anka no, efise ne don nnya
nnui. 31 Na nkurofckuw no mu pii
gyee no dii, na wokae se: Kristo no, s¢
oba a, so obeye nsenkyerenne bebree
asen eyinom a oyi aye yi?

Yesu besan ako Onyankopon nkyen

32 Farisifo no tee se nkurofokuw no
nwiinwii keka eyinom wo ne ho. Na
Farisifo ne asofo mpanyin no somaa
asomfo se¢ wonkokyere no. 33 Enna
Yesu see won sg: Mewo mo nkyen bere
tiaa bi, na merebeko nea ssomaa me no
nkyen., 34 Mobshwehwe me, na mo-
renhu me; na nea mewd no, mo de,
muntumi mma ho. 35 €nna Yudafo
no sisee won ho s¢: Ehe na oyi rebeko
a yerenhu no? So orebeko won a woa-
pete Helafo mu no mu akokyerskyers
Helafo? 36 Assm ben na oka yi se:
Mobshwehwe me, na morenhu me, na
nea mewos no, mo de, muntumi mia ho.

Nkwa nsu ho bohye

37 Na da a edi akyiri a eye afahye no
mu da kese no, Yesu sore gyinae, na
otecem se: 5S¢ osukom de obi a, ommra
me nkyen mmenom [nsu]! 38 Senea
kyerswsem no kae no: Nea ogye me di
no, nkwa asubonten besen afi ne yam.
39 Na eyi de, okae Honhom a won a
wogye no di rebenya no ho; na Honhom
no nnya mmae, efiss wonnya nhyes
Yesu anuonyam.

NEurdfo no adwene mu mpaapaemu
40 Enna nkurofokuw no mu pii tee
asegin no no, wokae se: Odiyifo no ni
ampal 41 Ebinom se: Kristo no ni!l

13 Yoh 9, 22; 12, 42; 19, 38. 15 Mat 13, 54,

18 Yoh 5, 41; 5, 44.

19 Aso 7, 53; Yoh 5, 16; 5, 18. 20 Yoh 8, 48; B, 52; 10, 20, 21 Yoh 5, 16.
22 Gen 17, 10-12, 25 Yoh 7, 19. 27 Yoh 7, 41. 29 Mat 11, 27.

30 Yoh 8, 20; Luk 22, 53, 31 Yoh 8, 30. 33 Yoh 13, 33, 34 Yoh 8, 21.
37 Lev 23, 36; Yoh 4, 10. 38 Yes 44, 3; Yoel 2, 28. 3% Yoh 16, 7.

40 Yoh 6, 14; Deut 18, 15. 41 Yoh 1, 47.

Na afoforo se: So Kristo no befi
Galilea nen? 42 Kyerewsem no anka
s¢ Dawid asefo mu ne Betlehem a
Dawid traa ho no mu na Kristo no hefi?
43 Na ne nti mpaapaemu baa nku-
rofokuw no mu.

Woantumi ankyere Kristo

44 Na won mu binom pee se wokyere
no; nanso obiara amfa ne nsa anka no.
45 €nna asomfo no baa asafo mpanyin
ne Farisifo no nkyen, na wobisaa won
se: Den nti na moamfa no amma?
46 Asomfo no buae se: Onipa biara
nkasae se onipa yi da. 47 E€nna
Farisifo no buaa won sg: So woadaadaa
mo nso? 48 Mpanyimfo anaa Farisifo
no mu bi agye no adi anaa? 49 Na
nkurofokuw yi a wonnim mmara no,
woadome won! 50 Nikodemo a obaa
ne nkyen da bi na aye won mu biako no
see won s¢g: 51 Yen mmara ntiee
onipa, nhuu nea oyse ansa a, ebu no
aten? 52 Wobua see no se: Asa wo
nso wufi Galilea? Hwehwes mu, na
wubehu se odiyifo bi nsoree wo Galilea
pisin. 53 (Na won nyinaa kokoo won
afi.

Ti8
Jdbea swareseefo

Na Yesu koo Ngo Bepow no so.
2 Na ahemadakye no, obaa asorefi bio,
na oman mu 1o nyinaa baa ne nkyen;
na otraa ase kyerckyerse won. 3 Na
kyerewfo ne Farisifo no de obea bhi a
woakyere no aguamamind mu bae; na
wode no begyinaa mfinimfini no,
4 woka kyeree no seg: Kyergkyerefo,
woakyere obea yi aguamammo mu wo
so pee. 5 Nso Mose hyee yen mmara
no mu s¢ wonsiw nnipa a ete see abo;
na wo nso, wuse den? 6 Na eyi de,
woka de soo no hwee, na woanya biribi
akototo n'ano. Na Yesu brese ne mu
ase de ne nsateaa kyertkyersw fam.
7 Na woda so bisa no ara no, omaa ne
mu so see won s¢: Mo mu nea bone bi
nni ne ho no, antow no bo kan! 8 Na
obres ne mu ase bio kyerekyerew fam.
9 Na won de, wotee na won ahonim yii
won nten no, wofii adi mmiako mmiako

fi mpanyimfo so besii won a wodi
akyiri so; na tkaa Yesu nko ne sbea a
ogyina mfinimfini no. 10 Na Yesu
maa ne mu so, na wanhu obiara sg
obea no nko no, osee no sg: Jbea, che
na wo nkurobofo no wo? Obi ammu
wo fo anaa? 11 Na ose: Obi ammu
me fo, owura. Na Yesu see no se: Me
nso mimmu wo fo; ko na nkoye bone
biol)
Agya no ne sba no adanseds

12 €nna Yesu kasa kyerse won bio
s¢: Mene wiase hann; nea odi m’akyi
no rennantew sum mu, na obenya
nkwa hann. 13 E€nna Farisifo no see
no se: Wo de, wudi wo ankasa wo ho
adanse; w'adanse no nye nokware,
14 Yesu bua see won sg: Sg midi
m’'ankasa me ho adanse mpo a,
m’adanse no ye nokware, efise minim
nea mifi ne nea merekd; na mo de,
munnim nea mifi ne nea mereko.
15 Mo de, mubu ohonam ani atsn; me
de, mimmu obiara aten., 16 Na s¢
mibu aten po a, m’atemmu no ye
nokware; efiss enye me nko, na me ne
nea gsomaa me no. 17 Na woakyerew
mo mmara nhoma no mu nso s¢: Nnipa
baanu adanse y¢ nokware. 18 Me na
midi me ho adanse, na agya a osomaa
me no nso di me ho adanse. 19 €nna
wosee no s¢: Ehe na w'agya wa? Yesu
buae se: Munnim me, na munnim
m'agya nso; s¢ munim me a, anka
munim agya no nso. 20 Orekye-
rekyere asorefi no, na okaa nsem yi
sikakorabea ho; na obi ankyere no,
efise ne don nnya nnui.

Kristo k> aben

21 €nna osee won bio sg: Me de,
mereko, na mobshwehwe me, na
mubewu mo bone mu; na nea mereko
no, mo de, muntumi mma hoa. 22 €nna
Yudafo no kae sg: Orebedi ne ho dom
anaa, enti na ose: Nea mereko no, mo
de, muntumi mma ho? 23 Na osee
won sg: Mo de, mufi fam, me de, mifi
soro. Mufi wi yi ase; me de, mimfi wi
yi ase. 24 Enti mise mo se: Mubewu
mo bone mu; na s&¢ moannye anni sg
mene no a, mubewu mo bone mu.
25 Enna wosee no s¢: Wone hena?

42 2 Sa 7, 12; Mika 5, 2; Mat 2, 5-6; 22, 42, 43 Yoh 9, 16. 44 Yoh 7, 30,

46 Mat 7, 28-29, b0 Yoh 3, 1-2. 51 Deur 1, 16-17, 52 Yoh 7, 41, —_

5 Lev 20, 10. 9 Rom 2, 22. 11 Yoh 5, 14. 12 Yes 49,6; Yoh 1, 5; 1, 9.

14 Yoh 5, 31. 16 Yoh 8, 29. 17 Deut 19, 15. 19 Yoh 14, 7, 20 Yoh 7, 30;
Luk 22, 53, 21 Yoh 7, 34; 13, 33. 22 Yoh 7, 35. 23 Yoh 3, 31

Na Yesu see won se: Nea mifi mfiase
meka mekyerege mo no. 26 Mewd mo
ho nsem pii a meka na mabu aten; na
nea osomaa me no ye onokwafo. Na
nea metee ne nkyen no, eno na meka
mekyere wiase. 27 Woanhu s¢ agya
no ho assm na oka kyerge woit.
28 €nna Yesu see won se: Se munya
ma onipa ba no so a, eno na mubehu se
mene no, na memmd m’ankasa me
tirim menye biribi, na senea agya no
kyerekyere me no, eno ara na meka.
29 Na nea ssomaa me no ka me ho;
onnyaw me nko, efise meye nea £sd
n'ani daa. 30 Orekasa saa no, nnipa
pii gyee no dii.

Yudafo ahohoahoa

31 E€nna Yesu see Yudafo a woagye
no adi no sg: S¢ motra m’asem mu a,
moye m’asuafo ampa; 32 na mubehu
nokware, na nokware no aye mo
adehye. 33 Wobuaa no sg: Abraham
asefo ne yen, na yenyee obi nkoa da;
eyee den na woka se: Mobeye adehye?
34 Yesu buaa won sg: Nokware,
nokware, mise mo sg, obiara a oye bone
no ye bone no akoa. 35 Na akoa nka
ofie daa; na oba de, otra ho daa.
36 Enti s¢ oba no y&¢ mo adehye a,
mobeye adehye ampa.

37 Minim se moye Abraham asefo;
nanso mohwehwe me akum me, efise
m'asem nsen mo mu. 38 Nea mahu
m’agya no nkyen na meka; na mo nso
moye nea moahu mo agya nkyen.
39 Wobua see no se: Yen agya ne
Abraham. Yesu ka kyeree won se: S¢
moye Abraham mma a, anka mobseye
Abraham nnwuma; 40 na afei more-~
hwehwe me akum me, me a maka mo
nokware a mate Onyankopon nkyen no.
Eyi de, Abraham anye. 41 Moye mo
agya nnwuma. €nna wosee no Se:
Woanwo yen aguamammd mu; agya
biako na yewo, one Nyankopon.
42 Enna Yesu see won s¢: Se mo agya
ne Nyankopon a, anka mobedo me; na
me de, mifii Nyankopon mu na mebae.
Nanso enye me na mehyee me ho mebae,
na ono na ssomaa me. 43 Aden nti na
monte me kasa ase? Efise muntumi
ntie m’asem. 44 Mo de, mo agya a

mufi no mu ne ocbonsam, na mo agya no
akonnode na mope S&€ moye. Ono na
oye owudifo fi mfiase, na onnyina
nokware so; efise nokware nni no mu.
Seg oka atosem a, efi n'ankasa mu na
oka; efise oye otorofo ne atoro agya.
45 Na me de, esiane s meka nokware
nti, munnye me nni. 46 Mo mu hena
na obu me bone bi ho aten? Na s
meka nokware a, aden nti na munnye
nni? 47 Nea ofi Nyankopon mu no
tie Nyankopon asem; eyi nti muntie,
efise mumfi Nyankopon mu.

Wobtia Yesu s swa honhommpione

48 €nna Yudafo no bua see no st:
Yeanka ampa se woye Samariani na
wowd honhommone? 49 Yesu buae
sg: Me de, minni honhommone; na
midi m’agya no ni, na mo de, mobd me
ahohora. 50 Me de, menhwehws
m’ankasa m’anuonyam; obi wo ho a
ohwehwe na obu aten. 51 Nokware,
nokware, mise mo sg, obi di m’asem so
a, orenhu wu ara da. 52 €nna Yudafo
no see no seg: Afei na yeahu s¢ wowo
honhommone. Abraham ne adiyifo no
wuwui, na wo de, wuse: Seg obi di
m'asem so a, orenka owu nhwe ara da.
53 So woys kese sen yen agya Abraham
a owui no? Na adiyifo no nso wui;
woye wo ho den ni? 54 Yesu buae se:
St mehye me ho anuonyam a, m’anu-
onyam no ny¢ hwee; eye m’agya a moka
s¢ one mo Nyankopon no na dhye me
anuonyam. 55 Nso moanhu no, na me
de, minim no; na sg¢ meka se minnim no
a, meye otorofo se mo. Nanso minim
no, na midi n’asem so. 56 Mo agya
Abraham ho san no se¢ obehu me da;
na ohui,nan’anigyei. 57 €nna Yudafo
no see no s¢: Wunnya nnii mfirihyia
aduonum, na wuhuu Abraham?
b8 Yesu see won sg: Nokware,
nokware, mise mo s¢, Abraham nnya
mmae no, na mewd ho. 59 &nna
wotasee abo sg¢ wobetow abd no, na
Yesu hintawee, na ofii asorefi ho koe.

Ti 9
Onifuraefo bi adehu

Na oretwam no, ohuu onipa bi a
n'ani afura fin'awomu. 2 Nan'asuafo

28 Yoh 3, 14; 12, 32.
33 Mat 3, 9.
44 1 Yoh 3, 8-10; Gen 3, 4; 2 Pe 2, 4.
48 Yoh 7, 20, 50 Yoh 5, 41.
2 Luk 13, 2.

29 Yoh 8, 16.

30 Yoh 7, 31,
34 Rom 6, 16; 6, 20; 1 Yoh 3, 8.
46 2 Ko 5, 21; 1 Pe 2, 22,
51 Yoh 6, 40; 6, 47.

31 Yoh 15, 14.
36 Rom 6, 18; 6, 22.
47 Yoh 18, 37.

55 Yoh 7, 28. 59 Yoh 10,31 —

no bisaa no se: Rabi, hena na oyee
bone, oyi anmaa n’agya ne ne na, Sg
wowoo no onifuraefo yi? 3 Yesu
buae sg: Enye oyi anaa n’agya ne ne na
na woyee bone, na mmom se Onya-
nkopon nnwuma beda adi wo no mu.
4 Ese yen sg adekyee wo ho yi, yeye nea
osomaa me no nnwuma; anadwo reba
a obiara ntumi nye adwuma. 5 Mewd
wiase yi, mene wiase hann. 6 Okaa
saa ho, dtow ntasu guu fam, na ode
ntasu no fraa dote, na o2de dote no sraa
onifuraefo no ani so, 7 na oJka
kyeree no se: Ko, kohohoro so otare
Siloa (a ne nkyerease ne: Nea woasoma
no) mu. €nna osiim koe kohohoroo so,
na obae na ohu ade.

N’afipamfo asemmisa

8 €nna afipamfo ne won a kan wohuu
no s¢ oye osresrefo no kae se: Enye oyi
na ote ho sresre ade no? 9 Ebinom se:
Jno ni! Na afoforo se: Ote seg ano.
Na n’ankasa se: Mene no. 10 Enna
woka kyerce no se: €yee den na w’ani
buei? 11 Obua kae se: Onipa bi a
wofre no Yesu na ofotow dote de sraa
m’ani so, na oka kyeree me sg: Ko otare
Siloa mu kohohoro so. Na mekd
mekohohoroo so no, na mihuu ade.
12 €nna woka kyeree no sg: Owo he?
Ose: Minnim.

Farisifo asemmisa

13 Wade nea anka oye onifuraefo
no koo Farisifo nkyen. 14 Nso da a
Yesu fotow dote na obuee n’ani no ye
homeda. 15 €nna Farisifo no nso
bisaa no bio senea eyze na ohuu ade.
Na osee won seg: Dote na ode sraa
m’ani so, na mekohohoroo so, na mihu
ade yi. 16 €nna Farisifo no mu bi kae
se: Onipa yi mfi Nyankopon nkyen, efisg
onni homeda. Ebinom se: Ebeye den
na onipa odeboneyefo betumi aye
nsenkyerenne a gte sgg yi? Na mpaa-
paemu baa won mu. 17 &€nna wosee
onifuraefo no bio sg: Wo nso, wabue
w’ani yi, den na woka wo ne ho? Na
ose: Oye odiyifo.

Nlawofo k> asemmisa
18 Nso Yudafo no nnye ne ho nsem
no nni se anka oy¢ onifuraefo na ohuu
ade, de kosii s¢ wofree nea ohuu ade

no awofo, 19 na wobisaa won st
Mo ba a moka se¢ wowoo no onifuraefo
no ni anaa? Afei gyee den na ohu ade
yi?z 20 N’awofo buaa won kae se:
Yenim s¢ yen ba ni, na wowoo no
onifuraefo; 21 na st eyce na afei ohu
ade yi de, yennim. Na bio nso onipa
ko a obuee n’ani no, yen de, yennim;
mummisa no, wanyin, na ono ara
bekasa ama ne ho. 22 N’awofo kaa
eyi, efise wosuro Yudafo no; na Yudafo
no apam dedaw sg st obi pae mu ka sg
one Kristo no a, wobetu no afi hyiadan
mu. 23 Eyi nti na n'awofo kae s&:
Wanyin, mummaisa no.

Farisifo pam no

24 E€nna wofree onipa a anka oys
onifuraefo no ne mprenu so, na wosee
no s¢: Fa anuonyam ma Onyankopon!
Y:n de, yenim sg onipa yi ye odebone-
yefo. 20 €nna obua kae sg: Se oye
adeboneyefo a, minnim; ade biako na
minim, s¢ anka meye onifuraefo, na
afei de, mihu ade. 26 Na wosee no
s¢: Den na oyee wo? Obuee w’ani no
den? 27 Obuaa won se: Maka makyers
mo dedaw, na moante? Den na mope
s¢ mote bio? So mo nso mops S&
modan n’asuafo? 28 Woyaw 1o, na
wokae se: Wo na woye ne suani; yen
de, Mose asuafo ne yen. 29 Yenim st
Onyankopon kasa kyerse Mose; na oyi
de, yennim nea ofi. 30 Onipa no bua
see won st¢: Eyi na sye nwonwa sg
munnim nea ofi, nanso obuee m’aniwa.
31 Na yenim se Onyankopon ntie
nneboneyefo; na se obi fere Onya-
nkopon na Jye neadpe a, ono na otie no.
32 Efi wiase mfiase wontee s¢ obi abue
nea wowoo no onifuraefo ani pen,
33 S¢ oyi mfi Nyankopon nkyen a,
anka orentumi nys hwee. 34 Wobua
see no sg: Wo de, bone mu koraa na
wWowoo wo, na wo na wokyerekyerg
yen? Na wopam no fii adi.

Onifuraefo no gye Yesu di

35 Yesu tee s¢ woapam no afi adi;
na ohuu no no, okae se: Wugye onipa
ba no di anaa? 36 Obuae sz: Hena ne
no, Owura, na minnye no minni?
37 Na VYesu see no se: Woahu no, na
nea sne wo rekasa yi, one no. 38 Na
ose: Migye midi, Awurade! Na oko-
tow soree no.

3 Yoh11,4. 4 Yoh5,17. 5 Yoh8,12. 6 Mar 8, 23.
31 Yes 1, 15; Mmb 15, 29,

22 Yoh 7, 13; 12, 42, 24 Yos 7, 19.
34 Yoh 9, 2. 37 Yoh 4, 26.

16 Yoh 9, 31; 9, 33; 7, 43,
33 Ych 9, 16.

14 Yoh 5, 9.

Farisifo anifurae

39 Na Yesu kae sg: Atemmu nti na
mebaa wi yi ase, na won a wonhu ade
no ahu, na won a wohu ade no adan
anifuraefo. 40 Na Farisifo no mu bi
a wone no wd ho no tee nsem yi, na
wosee no sg: So yen nso yegye ani-
furaefo? 41 Yesu bua see won sg: Se¢
moye anifuraefo a, anka munni bone;
na afei muse: Yehu, enti na mo bone
aka.

Ti 10
Nguannan no

Nokware, nokware, mise mo sg, nea
omfa opon ano nko nguannan mu na
oforo fa baabi no, oye owifo ne
odwowtwafo; 2 na nea ofa ospon ano
k> mu no ne nguan no hwefo. 3 Ono
na opon ano hwefo hie ma no, na nguan
no te ne nne, na obd n’ankasa nguan
din fre won de won fi adi. 4 Na oma
n'ankasa nguan fi adi a, odi won anim;
na nguan no di n’akyi, efise wonim ne
nne. 3 Na onana de, worenni n’akyi,
efist wonnim ananafo nne. 6 Yesu
de be yi buu won; na won de, woanhu
asem ko a okaa won no.

Nguannan ane pon

7 Enna Yesu see won bio sg:
Nokware, nokware, mise mo se: Mene
nguan no pon. 8 Won a wodii
me kan bae no nyinaa ye awifo ne
adwowtwafo; na nguan no antie won.
9 Mene opon no; s¢ obi fa me so ko mu
a, wobegye no nkwa, na obgko mu, na
obefi adi, na obenya adidibea.
10 Owifo mma, gye se& orebewia, na
wakum, na wasee; na me de, mebae,
na woanya nkwa, na woanya no
mmoroso.

Oguanhwsfo pa no

11 Mene guanhwefo pa no. Ogu-
anhwefo pa de ne kra to ho ma nguan;
12 na opaani a onye oguanhwefo na
nguan no nye ne dea no hu pataku se
oreba a, ogyaw nguan no guan; na
pataku no bekyere won bo won hwete,
13 Na opaani guan, efise oye opaani, na
onnwen nguan no ho. 14 Mene

guanhwefo pa no; na minim me de, na
me de nso nim me, 15 senea agya no
nim me, na me nso minim agya no; na
mede me kra meto ho mema nguan no.
16 Na mewo) nguan foforo a womfi ban
yi mu; won nso na etwa s¢ mede won
meba, na wobetie me nne, na aye kuw
biako ne shwefo biako.

17 Eyi nti na agya no do me, efise
mede me kra meto ho, na mafa bio.
18 Obi nnye me nsam, na m’ankasa
na mede meto ho; mewd ho kwan seg
mede meto ho, na mewo ho kwan sg
mefa bio; ahyede yi na minyae m’agya
nkyen. 19 €nna nsem yi nti mpaa-
paemu baa Yudafo no mu bio. 20 Na
won mu bebree kae se: Owo honhom-
mone, na wabo dam; aden nti na
mutie no? 21 Ebinom se: Nsem vyi
nye nea owo honhommone nsem. So
honhommone betumi abue anifuraefo
ani?

Yesu nsenkyerenne

22 Na Asorefidwira afahye adu wo
Yerusalem, na awow bere aba. 23 Na
Yesu nennam asorefi Salomo abrannaa
so. 24 €nna Yudafo betwaa ne ho
hyiae, na wosee no seg: Wobema
yeatwen akosi da ben? Se wone
Kristo no a, pae mu ka kyere yen pefee.
25 Yesu buaa won sg: Maka makyere
mo, na munnye nni; nawuma a meye
m'agya din mu no, sno na edi me
adanse. 26 Na mo de, munnye nni;
efise mumfi me nguan no mu. 27 Me
nguan tie me nne, na me nso minim
won, na wodi m’akyi; 28 na mema
won daa nkwa, na worenyera, na obi
renhuam won mfi me nsam da.
29 M’agya a ode won maa me no s
sen nneema nyinaa; na obi rentumi
nhuam won m’agya nsam. 30 Me ne
agya no ye baako.

Yudafo no pe s¢ wokum Yesu

31 €nna Yudafo no tasee abo bio s¢
wode rebesiw no. 32 Yesu buaa won
se: Nnwuma pa pii na maye makyerse
mo a efi agya no nkyen; emu nea gwo
he nti na morebesiw me abo yi?
33 Yudafo no buaa no s¢: €nye adwuma
pa nti na yerebesiw wo abo, na abu-

39 Mar 13, 11-15, 41 Mmb 26, 12,

11 Yes 40, 11; Hes 34, 11-23; 37, 24; Yoh 15, 13,

16 Yoh 11, 52, 18 Yoh 5, 26.
25 Yoh 5, 36. 26 Yoh 8, 45.
33 Yoh 5, 18; Mat 26, 65,

19 Yoh 7, 43; 9, 16.
27 Yoh 10, 3-4; 8, 47.

— 8 Yer 23, 1-2. 10 Dwom 23, 1.
14 2 Ti 2, 19. 15 Mat 11, 27.
20 Yoh 7, 20, 23 Aso 3,11,
31 Yoh 8, 59.

susem nti, efise wo a woye onipa ye wo
ho se Onyankopsn. 34 Yesu buaa
won sg: Wonkyerew mo mmara mu sg:
Mekae se: moye anyame? 35 Sg oirse
won a Onyankopon asem baa won
nkysn no anyame na wontumi nsan
kyerew no a, 36 aden nti na moka
nea agya ays no kronkron na wasoma
no wiase no ho se: Woka abususem,
s¢ mekae se: Onyankopon ba ne me
nti? 37 S¢ menye m’'agya nnwuma a,
ende munnnye me nnni; 38 na sg
meye, na me de munnye me nni a,
munnye nnwuma no nni, na moahws
ahu sg agya no wd me mu, na me nso
mew> no mu. 39 €nna wohwehwee
bio s wokyere no, na ofii won nsa koe,

Yesu tewa ko Yordan agya

40 Na osiim koo Yordan agya noho
bio wo nea Yohane boo asu kan no, na
okotraa ho. 41 Na nnipa pii baa ne
nkyen, na wokae se: Yohane anys
senkyerenne bi de, nanso nnesma a
Yohane kae oyi ho no nyinaa ys
nokware. 42 Na nnipa pii gyee no dii
w ho.

Ti 11

Lasaro yare
Na oyarefo bi wo ho a wofre no
Lasaro a ofi Betania, Maria ne ne
nuabea Marta kurow mu. 2 Na eye
Maria a ode ngo huamhuam sraa
Awurade na ode ne ti nhwi popaa ne
nan ho no na ne nua Lasaro yare no.
3 Enti ne nuanom soma baa ne nkysn
s¢: Awurade, hwe, nea wodo no no yare.
4 Na Yesu tee no, okae sg: Oyare yi
nycs owuyare, na Onyankopon anu-
onyam ntia, se wobefa so ahye Onya-

nkopon ba no anuonyam.

Yesu ky Betania

5 Nso Yesu do Marta ne ne nuabea
no ne Lasaro. 6 Na afei otee s¢ oyare
no, ostraa nea owo ho ara nnanu. 7 Na
gno akyi no, osee n’asuafo no se:
Momma yenks Yudea bio! 8 Asuafo
no see no s¢: Rabi, nnansa yi ara na
Yudafo hwehwee se wosiw wo abo, na
woreks ho bio yi? 9 Yesu buae se:
E€nyt nnonhwerew dumien na eswod da
biako mu? Se obi nam awia a, onhin-

tiw, efise ohu wi yi ase hann; 10 na
s¢ obi nam anadwo a, ohintiw, efise
bann nni no mu. 11 Dkaa eyinom,
na sno akyi no, osee won sg: Yen
adamfo Lasaro ada; na mereko mako-
nyan no. 12 €nna n’asuafo no kae se:
Avrurade, se wada de a, obssore.
13 Na Yesu de, okaa ne wu ho asem;
na won de, wosusuwii s¢ nna pa ho
asem na doka. 14 Enna afei Yesu see
won pefee sg: LLasaro awu; 15 na mo
nti eye me anigye se¢ minni ho, na
moagye adi. MNanso momma yenko
ne nkyen! 16 Enna Toma a wofre no
Ata no ka kyerzs ne mfefo asuafo no
se: Yen nso, momma yenkd na yene
no nkowu!

Lasaro wu ne ne ste

17 €nna Yesu duu ho no, obehui sg
wadi oda mu nnannan dedaw. 18 Nso
Betania Dben Yerusalem, egbeye se
nkwansimma dunnum, 19 na Yudafo
no mu pii aba Marta ne Maria nkyen
s wobegyam won won nua no nti,
20 E€nna Marta tee s¢ Yesu reba no,
okohyiaa no; na Maria de, ote fiel
21 Enna Marta see Yesu se: Awurade
s¢ wowo ha a, anka me nua anwu.
22 Na afei po minim se biribiara a
wubebisa Onyankopon no, Onya-
nkopon bema wo.

Ouwusore ne nkwa

23 Yesu see no s¢: Wo nua no besore
bio. 24 Marta see no se: Minim se
owusare mu, da a edi akyiri no, obesore.
25 Yesu see no sg: Mene sore ne nkwa;
nea ogye me di no, s& wawu po a,
obenya nkwa. 26 Na cbiara a ote ase
na ogye me di no renwu da. Wugye
eyi di anaa? 27 Osee no se: Yiw,
Awurade, migye midi se wone Kristo
no, Onyankopon ba a oreba wiase no.
28 Na okaa saa no, osiim kofree ne nua,
Maria kokoam sg: Kyerekyerefo no
aba na ofre wo.. 29 Ono nso tee no,
gsoree ntem baa ne nkysn. 30 Nanso
Yesu nnya nhyen kurow no mu g, na
owo nea Marta behyiaanohs. 31 E€nna
Yudafo a wone no wo ofie ho regyam
no no hui s¢ Maria asore ntemntem afi
adi no, wodii n’akyi kae se: Oreks oda
no so ho akosu.

34 Dwom 82, 6. 36 Yoh 5, 17-20,

39 Yoh 8, 59; Luk 4, 30.

40 Yoh 1, 28.

1 Luk 10, 38-39. 2 Yoh 12, 3. 4 Yoh 9, 3. 8 Yoh 8, 59; 10, 31.
9 Yoh 9, 4-5. 10 Yoh 12, 35. 11 Mat 6, 24, 24 Yoh 5, 29; 6, 40; Luk 14, 14.
26 Yoh 8, 51. 27 Yoh o, 69. 30 Yoh 11, 20.

Lasaro nyan

32 €nna Maria duu nea Yesu wo ho
na ohuu no no, chwee ne nan ase ka
kyerge no s¢: Awurade, s¢ wowd ha a,
anka me nua anwu. 33 €nna Yesu
huu no se oresu na Yudafo a wone no
bae no nso resu no, oguu ahome
honhom mu, na ne ho yeraw no,
34 na okae sg: Ehe na mode no toer
Wosee no se: Awurade, bra behwel
35 Yesu sui. 36 £€nna Yudafo no kae
se: Hwe 0do a 2do no! 37 Na wan mu
binom se: Oyi a obuee onifuraefo no
ani no, so wantumi amma amma S&
anka oyi nso anwu? 38 €nna Yesu
guu ahome ne mu bio, na chaa oda no
so; eye obodan, na obo hini ano.
3% Yesu kae se: Munyi obo no! Nea
wawu no nua Marta see no se: Awu-
rade, sesee de, wabon, na wadi nna-
nnan. 40 Yesu see no s&: DManka
mankyere wo se wugye di a, wubehu
Nyankoponanuonyam? 41 €nnawoyii
obo no. Na Yesu maa n’ani so kae ssg:
Agya, meda wo ase sg woatie me,
42 Na me de, minim se wutie me daa;
na nkurofokuw a wogyina ho no nti na
meka saa, na woagye adi S& wo na
wosomaa me. 43 Na okaa saa no, ode
nne kese tesem se: Lasaro, fi bral
44 Na nea wawu no fii adi, ada mu
ntama kyekyere ne nan ne ne nsa, na
dukuu kyekyere n’anim. Na Yesu
see won se: Monsan no, na momma
onko! 45 Enna Yudafo no mu pii a
wobaa Maria nkyen na wohuu ade a
Yesu yee no gyee no dii.

Kaiafa nkomhye

46 Na won mu binom siim koo
Farisifo no nkyen, na wokokaa won
nea Yesu yee no. 47 €nna asofo
mpanyin ne Farisifo no ma wokohyiaa
baguafo no, na wokae sg: Den na
yebeye, efise onipa yi ye nsenkyerenne
pii. 48 Se yegyaa no saa a, nnipa
nyinaa begye no adi, na Romafo aba
abefa yen ha yi ne yen man. 49 Na
won mu biako bi, Kaiafa a odi sofo
panyin afe no mu no, see won se: Mo
de,munnimhwee, 50 nansomunnwen
st eye ma mo sg onipa biako bewu ama
dman, na oman nonyinaaansee. 81 Na
eyi de, emfi n'ankasa ne tirim na okae,
na mmom Sg oye dsofo panyin afe no

ara mu nti, na ohyee nkom se Yesu
rebewu ama oman no, 52 na enys
oman no nko, na s¢ obeka Onyankopon
mma a woapete no nyinaa nso abom
aye won biako. 53 Enna efi da no ara
wotutuu agyina won mu se wobekum
no,

Yesu twe ne ho ka Efraim

54 Enti Yesu anyi ne ho adi pefee
annantew Yudafo no mu bio, na ofii ho
koo asase bi a eben sare so, kurow bi a
wofre no Efraim mu, na one n’asuafo
no traa ho. 55 Na Yudafo Twam no
aben; na nnipa pit fii asase no so koo
Yerusalem ansa na Twam no dui, sg
wokodwira won ho. 56 €nna wohwe-
hwee VYesu, na wogyina asorefi ho
sisee won ho sg: Den na mususuw?
Sesee oremma afahye yi ase anaa?
57 Na asofo mpanyin ne Farisifonoahyse
mmara nso sg, s¢ obi nim nea d>wo a,
ommekyere, na wonkokyere no.

Ti 12
Maria akyede pa
(1-8: Mat 26, 6~13; Mar 14, 3-9)

Afei aka nnansia na Twam no adu
no, Yesu baa Betania, nea Lasaro a
onyan no fii awufo mu no wo> ho.
2 E€nna wotow no pon wo ho, na Marta
somee; na Lasaro de, oye won a wone
no te adidii no mu biako. 3 €nna
Maria faa ngo huamhuam kronkron a
ne bo ye den karibo biako de bgsraa
Yesu nan ho, na ode ne nhwi popaa ne
nan ho; na ngo no huam yee adan no
mu ma. 4 €nna n’asuafo no mu bhiako,
Yuda Iskariot a orebeyi no ama no,
kae seg: 5§ Aden nti na woanton ngo
huamhuam yi annye denare ahasa, na
woamfa amma ahiafo? 6 Enye st
odwen ahiafo ho nti na skaa eyi, na
mmom 3ye owifo, na okura kotcku no,
na owiawia nea wbdde gu mu atia.
7 €nna Yesu kae s¢: Munnyaa no, na
ode eyi asie ama me sie da. 8 Na
ahiafo de, mowo won mo nkyen daa;
na me de, munni me daa. 9 Cnna
Yudafo no mu nkurofokuw pii tee se
owo ho, na woabae, genye Yesu nko nti,
na s¢ wobehu Lasaro a onyan no fii
awufo mu no nso ntia. 10 Na asofo
mpanyin no tuu agyina s¢ wobekum

a3 Yoh- 13, 21. 35 Luk 19, 41. 38 Mat 27, 60, 40 Yoh 11, 4; 11, 23; 11, 25-26.
42 Yoh 12, 30, 50 Yoh 18, 14. 51 Ex 28, 3¢; Num 27, 21. 52 Yoh 10, 16.
53 2 Be30,17. - 1 Yoh 11, 1; 11, 43. 3 Luk 7, 38. 6 Luks8, 3. 8 Deut 15, 11.

lLasaro nso, 11 efisc ne nti na Yudafo
pii koe kogyee Yesu dii.

Yesu ko Yertusalem
(12-19: Mac 21, 1-11; Mar 11, 1-10;
Luk 19, 29-40)

12 Ade kyee no, nkurdfokuw pii a
wobaa afahye no ase tee s¢ Yesu reba
Yerusalem no, 13 wofofaa berew, na
wofii adi s& worekohyia no, na woteg-
tegem seg: Hosiana! Nhyira ne nea
oreba Awurade din mu no, Israel hene
no! 14 Na Yesu huu afurum ba bi no,
atraa no so, senea woakyerew se:

15 Nsuro, Sion babea; hwe, wo hene

reba,
ote afurum ha so.

16 Nso n’asuafo no anhu eyinom kan
no; na Onyankopon hyege Yesu anu-
onyam akyi no, eno na wokaee st
woakyersew eyinom ne ho, na woays
ama no. 17 E€nna nkurafokuw a wone
no wo ho bere a ofrge Lasaro fii da mu
na onyan no fii awufo mu no dii adanse.
18 Eyi nti nso na nkurofokuw no
kohyiaa no, efise woate sg waye saa
senkyerenne no. 19 €nna Farisifo no
kae won mu sg: Muhu se muntumi nye
ho hwee; hwe, wiase atu adi n’akyi.

Nkwa a efi owu mu

20 Na Helafo bi wo won a wobae s¢
wobegsore afahye no ase no mu;
21 enna eyinom baa Filipo a ofi
Betsaida a swo Galilea no nkyen, na
wobestse no se: Owura, yept se yehu
Yesu. 22 Filipo bae beka kyerce
Andrea, na afei Andrea ne Filipo beka
kyerge Yesu. 23 Na Yesu buaa won
s¢: Don no adu se wobeghye onipa ba no
anuonyam. 24 Nokware, nokware,
mise mo st¢ awifua anto fam anwu a,
gwo ho koro no ara; na s¢ ewu a, £SOW
aba pii. 25 Nea odo ne kra no, ebefi
ne nsa; na nea otan ne kra wo wiase
ha yi no, ohgkora no ako daa nkwa mu.
26 St obi som me a, onni m’akyi, na
nea mewo> no, g¢ho na me somfo nso
beba; na se¢ obi som me a, m’agya bedi

109

Enne a efi soro

28 Agya, hye wo din anuonyam!
€nna enne bi fi soro bae s¢: Mahye no
anuonyam dedaw, na mehye no bio!
29 Enna nkurofokuw a wogyina ho na
wotee no kae se: Oprannaa abom!
Ebinom se: Obofo ne no kasae.
30 Yesu bua kae se: Enye me nti na
gnne yi bae, na mo nti. 31 Afei ne wi
yi ase atemmu; afei na wobeyi wi yi
ase sodifo no ho. 32 Na me de, st
woma me So fi asase so a, metwe nnipa
nyinaa maba me nkyen. 33 Eyi de,
okae de kyeree owu ko a orebewu.
34 Nkurofokuw no buaa no se: Yen de,
yeate mmara no mu se Kristo no te ho
daa; na aden na wuse: Etwa se woma
onipa ba no so? Hena ne onipa ba yi?
35 €nna Yesu ka kyeree won se: Aka
hann no bere tiaa bi wo mo mu. Mowd
hann no yi, monnantew, na esum
ammeto mo; na nea snam sum mu no
nnim nea oreko. 36 Mowo hann no
yi, munnye hann no nni, na moaye
hann no mma.

Akyinnyegye

Yesu kaa eyinom, na ofii won anim
ho kohintawee. 37 Na waye saa nsen-
kyercnne bebree wo won anim de,
nanso woannye no anni, 38 na odiyifo
Yesaia asem a okae no aba mu s&:

Awurade, hena na wagye yen kasee

adi,
na hena na woyii Awurade basa
kyerece no?
39 Eyi nti woantumi annye anni,

senea Yesaia kae bio ss:
40 Wafura won ani na wapirim won
koma,
na woamfa won ani anhu,
na woamfa won koma ante ase,
na woannan won ho na mansa won
yare.
41 Yesaia kaa eyinom, efise ohuu
n’anuonyam, na ne ho asem na okae.
42 Nanso mpanyimfo no mu pii nso

no ni. 27 Afei me kra ho yeraw no; | gyee no dii; na Farisifo no nti woanka,
na eden na menka? Agya, gye me fi|na woantutu won amfi hyiadan mu;
don yi mu! Nanso eyi nti na mebaa |43 efise wope nnipa anuonyam sen
don yi mu. Nyankopon anuonyam.

13 Dwom 118, 25-26. 14 S2k 9, 9. 19 Yoh 11, 48. 21 Yoh 1, 45.

24 Rom 14, 9, 25 Mat 10, 39; Luk 17, 33. 26 Yoh 14, 3; 17, 24. 27 Mat 26, 38.
30 Yoh 11, 42, 31 Yoh 14, 30; 16, 11; Luk 10, 18. 32 Yoh 8, 28.

34 Dwom 110, 4; Dan 7, 14. 35 Yoh 8, 12; i1, 10. 36 Efe 5, 8. 38 Yes 53, 1;
Rom 10, 16, 39 Yes 6, 9-10; Mat 13, 14-15, 41 Yes 6, 1. 42 Yoh 9, 22,

43 Yoh 5, 44.

Yesu ne ne soro agya

44 Na Yesu tegem sg: Nea ogye me
di no, enye me na ogye mec di, na gys
nea sscmaa me no; 45 na nea ohu me
no hun nea ssomaa me no. 46 Maba
wiase s¢ hann, na cobiara a ogye me di
no antra sum mu. 47 Na st obi te me
nsem na wannye anni a, me de, mimmu
no aten; na mamma s& merebebu wiase
aten, na mebae se merebegye wiase.
48 Nea ommu me na onnye me nsem
no wo nea cbu no aten; asem a maka
no, eno ara na ebebu no aten egda a edi
akyiri no; 49 efise me de, enyc me na
mehyee me ho mekasae, na agya a
osomaa me no na ohyee me nea menka
ne sesnea menkasa, 50 Na minim ss
n’ahyede no ye daa nkwa. Enti nea
meka no, senea agya no aka akyere me
no, saa ara na meka.

Ti 13
Ahobrease

Na Twam afahye no rebedu no, Yesu
nim se ne don adu sg orebefl wi yi ase
ako agya no nkyen, na s¢ 0doa n’ankasa
ne de a wowd wiase no, 3dod won kosii
ase. 2 Na worebedidi no, na sbonsam
anya de ahye Yuda Iskariot, Simon ba,
komam s¢ onkoyi no mma, 3 na Yesu
nim s& agya no de nneema nyinaa ahys
ne nsa, gne s¢ ofii Nyankopon nkyesn
na oreko Onyankopon nkyen nti,
4 osore fii adidii, na oyii n’atade guu
ho, na ofaa mpopaho de kyekyeree ne
ho so. 5 Na afei ohwiee nsu guu
guasen no mu, na ofii ase hohoroo
asuafo no anan ho, na ode mpopaho a
ode kyekyeree ne ho so no popaa ho.

6 €nna obeduu Simon Petro so; na
ono de, osee no sg: Awurade, wo na
wohohoro m’anan ho yi? 7 Yesu bua
see no st: Nea mereye yi, wunnim
mprempren, na akyiri no na wubehu.
8 Petro see no sg: Meremma wonho-
horo me nan ho da! Yesu buaa no ss:
Se& manhohoro wo ho a, wunni m’afa.
9 Simon Petro see no sg: Awurade,
genye me nan ho nko, na me nsa ho ne
me tirim nso bi. 10 Yesu see no ss:
Nea waguare no, enhia no aguare, gye

na mo ho afi, na enys mo nyinaa.
11 Na onim nea obeyi no ama; eyi nti
na ckae se: €nye mo nyinaa na mo ho
afi, no.

12 E€nna owiee won nan ho hchoro
na ofaa n'atade na otraa ase bio ng,
osec won sg: Moahu nea maye mo yi?
13 Mo de, mofre me kyerckyerefo ne
Awurade, na moka nokware; na meye.
14 Afei se me, Awurade ne kyerckye-
refo no, mahohoro mo nan ho a, na ese
mo nso s¢ mohohoro mo ho mo ho anan
ho. 15 Na mama mo sennaho sg,
SEnea maye mo no, mo Nso monye saa
ara. 16 Nokware, nokware, mise mo
sc: Akoa nsen ne wura, na ssomafo
nsen nea oscmaa no. 17 Sg munim
eyinom na moye a, nhyira ne mo.
18 €nye mo nyinaa ho asem na meka;
me de, minim won a mapaw won.
Na gyee na kyerewsem no aba mu se:
Nea odi m’abodoo no na wama ne
nantin so atia me. 19 Afei mise mo
ansa na aba, na s¢ enya ba a, moagve
adi seg mene no. 20 Nokware,
nokware, mise mo se: Nea ogye obi a
mesomaa no no, ogye me; na nea ogye
me No gye nea Jsomaa nie no.

fatwafo
(21-30: Mat 26, 21-25; Mar 14, 18-21;
Luk 22, 21-23)

21 Yesu kaa saa no, ne ho yeraw no
honhom mu, na odii adanse ssg:
Nokware, nokware, mise mo sg, mo
mu biako beyi me ama. 22 €nna
asuafo no hwehwee won ho anim,
wonhu onii ko a ode no. 23 Na asuafo
no mu biako a Yesu do no tweri Yesu
kokom; 24 gnna Simon Petro buu no
ani see no s¢: Bisa no nea ska ne ho
asem no. 25 Enti opa twerii Yesu
kokom see no se: Awurade, eye hena?
26 Yesu buae sg: Ono ne nea medce
abodoo sin mebo mu mama no no.
Na ode abodoo sin no boo mu maa
Yuda Iskariot, Simon ba. 27 Naogyee
abodoo sin no akyi no, eno na Satan
hyen no mu. €nna Yesu see no ss:
Nea woreye no, y¢ no ntem! 28 Na
eyi de, won a wote adidii no mu biara
anhu nea enti a okaa saa kyeree no.

ne nan ho hohoro, na ne ho nyinaa afi; | 29 Na ebinom susuwii s¢ Yuda kura

43 Yoh 14, 9. 48 Yoh 12, 35. 47 Yoh 3, 17; Luk 9, 56, -— 2 Luk 22, 3.

3 Yoh 3, 35; 16, 28. 10 Yoh 15, 3. 11 Yoh 6, 64; 6, 70-71. 13 Mat 23, 8; 23, 10,
14 Luk 22, 27. 15 Filp 2, 5; Kol 3, 13. 16 Mat 10, 24. 17 Mat 7, 24.

13 Dwom 41, 9, 20 Mat 10, 40. 21 Yoh 12, 27. 23 Yoh 19, 26; 20, 2; 21, 7; 21, 20.
27 Yoh 13, 2. 29 Yoh 12, 6.

kotoku no nti na Yesu ka kyerse no se:
Kototo nea ehia yen sie afahye no,
anaase omfa biribi mma ahiafo.
30 €nna ogyee abodoo sin no no, ntem
ara na ofli adi; na egyg anadwo.

Ahyede foforo a tne sdy

31 Enna ofii adi no, Yesu kae sg: Afei
woahye onipa ba no anuonyam, na
Onyankopon anya no tnu anuonyam.
32 S¢ Onyankopon anya no mu anu-
onyam a, Onyankopon nso behye no
anuonyam n’ankasa ne mu, na dbeghye
no anuonyam ntem. 33 Mma nkumaa,
bere tiaa bi na aka a me ne mo wd ho.
Mobshwehwe me, na senea meka
meizyeree Yudafo no seg: Nea merekd
no, mo de, muntumi mma ho nho, saa
ara na mise mo nso afei. 34 Ahyede
foforo na mema mo, s¢ monnodd mo
ho, senea medoo mo no, s& mo nso
monnodd mo ho mo ho! 35 Se mododd
mo ho a, nnipa nyinaa behu se moye
m’asuafo.

Perro pa a sbepa Yesu ho nkomhye
(36-38: Mat 26, 33-35; Mar 14, 29-31;
Luk 22, 31-34)

36 Simon Petro see no sg: Awurade,
the na woreko? Yesu buaa no se:
Nea merek> no, wuntumi nni m’akyi
mprempren; na akyiri no na wubedi
m’akyi. 37 Petro see no se: Awurade,
gden nti na minfumi minni w'akyi
mprempren? Mede me kra mesto ho
mama wo! 38 Yesu buaa no se: Wode
wo kra beto ho ama me? Nokware,
nokware, mise wo sg, akoko remmon
na woapa me mprensa!l

Ti 14
Kristo k> ne ne sanba
Mommma mo koma nntutu!

Munnye Onyankopon nni, na me nso,
munnye me nni. 2 Trabere pii wo
m’agya ofi; st ente saa a, anka meka
makyere mo sg¢ mereko makosiesie
baabi mama mo anaa? 3 Na se meko
na mikosiesie baabi mema mo a, meba
bio, na mabsfa mo mako m’ankasa me
nkyen, na nea mew? no, mo nso moaba

ho. 4 Na nea mereko no, munim ho
kwan nso. 5 Toma see no sg: Awu-
rade, yennim nea woreko, na gbeye den
na yebetumi ahu kwan? 6 Yesu see
no sg: Mene kwan ne nokware ne
nkwa; obi mma agya no nkyen, gye st
onam me so. 7 Se¢ munim me a, anka
moahu m’agya no nso; na efi nng munim
no, na moahu no.

Kristo ne agya no ve biako

8 Filipo see no se: Awurade, kyers
yen agya no, na eno ara dooso ma yen.
9 Yesu see no se: Me ne mo wos ho
dabidabi yi, munhuu me anaa, Filipo?
Nea wahu me no ahu agya no, na aden
nti na wuse: Kyere yen agya no?
10 Wunnye nni s¢ mewd agya no mu,
na agya no nso wo me mu? Nsem a
meka mekyere mo no, emfi m'ankasa
me tirim ne meka, na agya a ote me
mi no, J5N0 na Jy¢ nowuma no.
11 Munnye me nni s¢ mewo agya no
mu, na agya no nso wd me mu; na St
ente saa a, nnwuma no ara nti munnye
me nni! 12 Nokware, nokware, mise
mo sg: Nea ogye me di no, nnwuma a
meye no, ono nso beyg, na obeye aksse
asen eyinom, efiss me de, merekod
m’agya no nkyen. 13 Na biribiara a
mobgste me din mu no, £éN0 na MmMEeye,
na agya no anya anuonyam aba no mu.
14 Se mobhesre biribi me din mu a, me
de, meye.

Honhom Kronkron ho bshye

15 S¢ modo me a, munni m’ahyede
so! 16 Na me de, mebisa agya no, na
wama mo okyigyinafo foforo, na one
mo abetra daa: 17 nokware honhom
a wiase ntumi nnye no no, efise enhu
1o, nanso ennim no; na mo de, munim
no, efiss ote mo nkyen, na obetra mo
mu. 18 Merennyaw mo nyisaa, meba
mo nkyen. 19 Aka kakraa na wiase
nhu me bio; na mo de, muhu me, efise
mete ase, na mo nso mobstra ase.
20 Da no ara mubehu s¢ mewo m’agya
N0 mu, na Mowd me mu, na mewd mo
mu. 21 Nea owo m’ahysde na odi so
no, ono ne nea 2do me; na nea sdo me
no, m’agya beds no, na me nso medos no,
na mayi me ho makyerg no.

32 Yoh 12, 23; 17, 1-5.

36 Yoh 7, 34; 21, 18-19.
Rom 5, 1-2. 9 Yoh 12, 45; Heb 1, 3.
12 Mar 16, 19-20.
15 Yoh 15, 10; 1 Yoh 5, 3.
19 Yoh 16, 16. 20 Yoh 17, 21-23.

33 Yoh 8, 21.

]

3 Yoh 12, 26; 17, 24.
10 Yoh 12, 42.
13 Yoh 15, 7; Mar 11, 24.
16 Yoh 14, 26; 15, 26; 16, 7.
21 2 Ko 3, 18.

34 Yoh 15, 12-13; 15, 17.

6 Heb 10, 20; Mat 11, 27; Yoh 11, 25;
11 Yeoh 14, 20; 10, 25; 10, 38,
14 Yoh 16, 23-24,

17 Yoh 16, 13; 7, 39,

Osetie ne ad>

22 Yuda—enye Iskariot no—see no
se: Awurade, eyse den na worebeyi wo
hoakyere yen, na enye wiase? 23 Yesu
bua see no se¢: Se obi do me a, obedi
m’asem sSo, na m’agya bedo no, na
yebeba ne nkyen, na yeabeys yen
trabere ne nkyen. 24 Nea onno me
no nni me nsgm So; na asem a mote no
nye me dea, na £ye agya a dosomaa me
no dea.

Honkhom Kronkron ve skyerckyercfo hese

25 Mewo> mo nkyen yi na mereka
mo eyinom; 26 na okyigyinafo a one
Honhom Kronkron a m’agya besoma
ne me din mu no, ono na obekyere mo
nneema nyinaa, na obekae mo nea maka
mo nyinaa. 27 Asomdwoe na mede
migyaw mo, m’asomdwoe na mede
mema Imo; enye Senea wiase ma na
mema mo. Mommma mo koma nntutu,
nanso mommma gmmpere mo!

Kristo beka agya no nkyen

28 Moate s meka mekyeree mo sg:
Meko na maba mo nkyen. Se modo me
a, anka mo ani begye st merekd agya
no nkyen, efise m'agya no ye kese sen
me. 29 Afei maka makyere mo ansa
na aba, na se enya ba a, moagye adi.
30 Me ne mo renkasa pii bio; na wi yi
ase sodifo no reba, nanso srennya me
ho hwee. 31 Nanso meye sgnea agya
no hyee me no, na wiase ahu s medo
agya no. Monsore mma yemfl ha nko!

Ti 15
Nokware bobe no

Mene nokware bobe no, na m’agya
ne okuafo no. 2 Me ho baa biara a
ensow aba no, oyi; na ebiara a gsow
aba no, oyiyi ho, na asow aba bebree.
3 Asem a maka makyere mo no nti mo
ho anya afi. 4 Montra me mu, na me
nso mentra mo mu. Senea baa ntumi
mfl nankasa mu nsow aba gye st ctra
obobe no mu no, saa ara nso na mun-
tumi, gye s¢ motra me mu. 5 Mene
bobe no, mone abaa no. Nea otra me
miu na me nse metra no mu no, ono na
osow aba pii; na mokwati me a, mun-

tumi nye hwee. 6 Se obi antra me mu
a, wotow no kyene se baa, na ewu; na
woboaboa ano de kogu gya mu, na
ghyew.

Kristo mu aymnkoefa nam osetie so

7 Semotra me mu na me nsem tra mo
mu a, mobgsre biribiara a mopeg, na
ghbeye ama mo. 8 Eyi mu na woahye
m’agya anuonyam, s¢ mosow aba pii;
eno na mobeye me asuafo.

9 Senea agya no ado me no na me
nso mados mo; montra me do no mu.
10 Se mudi m’ahyede so a, mobstra
me do mu, senea madi m'agya ahycde
so na mete ne do mu no.

Amgye a ebedi akyiri

11 Maka eyinom nyinaa makyers
ino, na m'anigye atra mo mu, na mo
anigye awie peye. 12 Eyine m’ahyede,
se monneds mo ho senea medosd mo no.
13 Obi nni do kese a esen eyi: s¢ obi
de ne kra bsto ho ama ne nnamfo.
14 S¢ moye nea mehye mo a, na moye
me nnamfo. 15 Memfre mo nkoa bio,
efisg akoa nnim nea ne wura yg; na
mafre mo nnamfo, efise nnesma a mate
m’agya nkyen no nyinaa maka makyers
mo. 16 €nye mo na moapaw me, na
me na imnapaw mo, na mede mo masi ho
se monk) na monkasow aba, na me aba
no ntra ho, na biribiara a mobesre agya
no me din mu no, ode ama mo.

Wiase tan ne staa

17 Eyi na mehye mo, se¢ monnodo
mo ho. 18 Sg wiase tan mo a, munhu
sg watan me kan ansa na eretan mo.
19 Se¢ mufi wiase a, anka wiase bedo
n’ankasa ne de; na se mumft wiase na
mapaw mo afi wiase yi, eyi nti na wiase
tan mo. 20 Monkae asem a meka
mekyerge mo seg: Akoa nsen ne wura.
Se woataa me a, wobstaa mo nso; se
woadi m’asem so a, wobedi mo de so bi.
21. Na eyinom nyinaa, me din nti na
wode beye mo, efist wonnim nea
Jsomaa me no.

Dfomt a wafom tia hann no
22 S¢ mamma mammeka mankyere
won a, anka wonni bone; na afei de,

23 Yoh 14, 21; 13, 34; Mmb 8, 17; Efe 3, 17.
27 Yoh 16, 33; Flp 4, 7.
31 Yoh 10, 18. 5 2 Ko 3, 5.
12 Yoh 13, 34. 13 Yoh 10, 11; 1 Yoh 3, 16.
19 1 Yoh 4,5; Yoh 17, 14, 20 Yoh 13, 16.

28 Yoh 14, 3; 14, 18; 14, 6.
7 Mar 11, 24.

24 Yoh 7, 16. 26 Yoh 14, 16.
30 Yoh 12, 31; Efe 2, 2.
10 Yoh 14, 15. 11 Yoh 17, 13.
14 Yoh 8, 31, 18 Yoh 7, 7.
21 Yoh 16, 3.

wonni won bone ho anoyi. 23 Nea
otan me no tan m’agya no nso. 24 Seg
manye nnwuma a obiara nyte da won
mu a, anka wonni bone; na afei de,
woahu, nanso woatan me ne m’agya.
25 Na eyse na asem a woakyertw no
won mmara mu no aba mu se: Wotan
me kwa.

Honhom fam hann ne wiase ha adansedi
26 Na okyigyinafo a mesoma no
mabre mo afi agya no nkyegn, nokware
honhom a ofl agya no nkyen reba no, s¢
onya ba a, ono na obedi me ho adanse;
27 na mo nso mubedi adanse, efise
moka me ho fi mfase.

Ti 16
Otaa ne mogya adansedi ho nkomhye

Eyinom na maka makyere mo na
moanhintiw. 2 Wobetu mo afi hyia-
dan mu; mpo tbere reba a obiara a
obekum mo besusuw se¢ ode resom
Nyankopon. 3 Na wobeye eyinom,
efise wonhuu agya no ne me ¢&. 4 Na
maka eyinom makyere mo, na s¢ bere
no du a, moakae sg¢ maka makyere mo.
Na manka mo eyinom mamfi mfiase,
efise me ne mo wd ho. 5 Na afei de,
merekd nea ssomaa me no nkyen, na
mo mu biara mmisa me sg: Ehe na
woreko? 6 Na s¢ maka eyinom
makyere mo nti, awerchow ahye mo
koma ma.

Honhom Kronkron ba

7 Na meka mo nokware, eye ma mo
s¢ meko. Na s¢ mankod a, okyigyinafo
no remma mo nkyen; na s¢ mekd a,
mesoma no aba mo nkyen. 8 Na ono
de, st oba a, obeyi wiase nten bone ne
trenee ne atemmu ho! 9 Bone ho,
efisse wonnye me nni; 10 ne trenee
ho, efiss mereko agya no nkysn, na
munhu me bio; 11 ne atemmu ho,
efise woabu wi yi ase sodifo no aten.

Nokware
12 Mewo nsem pii bio meka mekyers
mo, nanso muntumi nsoa mprempremn.
13 Na s¢ ono, nokware honhom no nya

ba a, obekyere mo kwan akd> nokware
no nyinaa mu. Na emfl n'ankasa mu
na obsgkasa, na biribiara a obete no,
obeka, na obgkyere mo nneema a ereba.
14 Ono na obehye me anuonyam; efise
obefa me de bi na sde abskyere mo.
15 Nnecma a m’agya wo nyinaa ye¢ me
dea; eyi nti na mekae sg: Obefa me de
bi na ode abtgkyere mo.

Daa anigye

16 Aka kakraa na munhu me; na
bio aka kakraa mubehu me. 17 Enna
n’asuafo no mu binom kekae won mu
se: Den na ose yen se: Aka kakraa na
munhu me, na bio aka kakraa mubehu
me, sne se: Mereko agya no nkyen yi?
18 €nna wose: Den ne nea oka yi se:
Aka kakraa? Yenhu nea oka yi.
19 €nna Yesu hui se wope abisa no, na
osee won s¢: Eyi ho na mubisabisa wo
mo mu, s¢ mekae se: Aka kakraa na
munhu me, na bio aka kakraa mubehu
me, 20 Nokware, nokware, mise mo
sg: mubesu na moatwa adwo, na
wiasefo ani begye; na mo de, mo were
behow; nanso mo awershow no bedan
anigye. 21 Obea, s¢ orewo a, ohu
awerchow, efisg ne don adu; na s onya
wo oba no a, onkae ahohia no bio,
anigye a wanya s¢e wawo onipa aba
wiase no nti. 22 Na mo nso, afei de,
mow? awerchow; na mehu mo bio, na
mo koma betdo mo yam, na mo anigye
no, obi rennye mo nsam. 23 Na da no
moremmisa me biribiara.

Kristo din mu adesre

Nokware, nokware, mise mo Sg&:
Biribiara a mobgesre agya no me din mu
no, ode bsma mo. 24 £de bedu seses
de, monsree biribi me din mu g; monsre,
na mubenya, na mo anigye awie peye.
25 Eyinom na maka mo mmebu mu;
na bere no reba a merenkasa menkyere
mo mmebu mu bio, na meka agya no
ho asem makyere mo pefee. 26 Da
no na mobssre me din mu, na menka
menkyere mo s¢ mebisa agya no mama
mo; 27 na agya no ankasa do mo,
efist modo me, na moagye adi se mifi
Nyankopon nkyen na mebae. 28 Mifii

23 Yoh 5, 23. 24 Yoh 14, 11, 25 Dwom 69, 4. 26 Yoh 14, 26; Luk 24, 49.

27 Aso 1,8:;5,32. — % Yoh 14, 29, 2 Mat 24, 9, 3 Yoh 15, 21. 5 Yoh 7, 33.
7 Yoh 14, 16; 14, 26. 8 1 Ko 14, 24, 9 Yoh 3, 18. 10 Aso 5, 31; Rom 4, 25.

11 Yoh 12, 31; 14, 30. 12 1 Ko 3, 1. 13 Yoh 14, 26; 1 Yoh 2, 27. 15 Yoh 17, 10.

16 Yoh 14, 19,
27 Yoh 14, 21.

21 Yes 26, 17.

23 Yoh 14, 20; 14, 13-14,

24 Yoh 15, 11.



114

agya no nkyen na mebaa wiase; na bio,
merefl wiase na mako agya no nkyen.

29 N'asuafo no see no stg: Hwg, afei
de, wokasa pefee, na wummu bg biara,
30 Afeiyeahu se wunim nneema nyinaa,
na enhia wo s¢ obi bisa wo; eyi mu na
vegye di se wufii Nyankopon nkyen na
gbae. 31 Yesu buaa won se: Afei de,
mugye di? 32 Hwe, don no reba, na
anya adu s¢ mo nyinaa bechwete ako
mo nkurow mu, na moagyaw me nko;
nanso enkaa me nko ¢, efise agya no ka
me ho. 33 Eyinom na maka mo, na
moanya me mu asomdwoe. Mo ho
behia mo wi yi ase de, nanso momma
mo bo nto mo yam! Me na madi wiase
so nkonim.

Ti 17
Kristo ba mpae ma ne ho

Eyinom na Yesu kae, na omaa n’ani
so kyerge osoro, na okae se: Agya, don
no adu. Hye wo ba anuonyam, na oba
no nso ahye wo anuonyam, 2 senea
womaa no dchonam nyinaa so tumi, se
ade biara a wode ama no no, omma won
daa nkwa. 3 Na eyi ne daa nkwa, se
wobehu wo, nokware Nyankopon koro
no, ne nea wosomaa no, Yesu Kristo
no. 4 Me de, mahys wo anuonyam
asase so; mawie adwuma a wode maa
me s¢ menye no. 5 Na afei, agya, fa
anuonyam a mewd WO nkyen ansa na
woboo wiase no hys me wo ankasa
nkyen!

by mpae ma n’asuafo

6 Mayi wo din adi makyere nnipa a
wode won fi wiase ama me no. Woye
wo dea, na wode won ama me; na woadi
w’asem so. 7 Afei woahu se nnegma
a wode ama me no nyinaa fi wo nkyen;
8 efise nsem a wode ama me no, mede
mama won; na wWOn nso woagye, na
woahu ampa se¢ mifi wo nkyen na
mebae, na woagye adi s¢ wo na woso-
maame, 9 Mede, meresre mamawon;
mensre memma wiase, na wan a wode
won ama me no, efise woye wo dea.
10 Na ade nyinaa y¢ wo dea, na wo de

nso ye¢ me dea; na manya anuonyam
won mu. 11 Na afei minni wiase bio,
—na eyinom na w2 wiase, na me de,
mereba wo nkyen. Agya kronkron,
won a wode won ama me no, fa won
sie wo din mu, na woaye biako sg yen.
12 Mewo> won nkyen no, mede won
misiee wo din mu; won a wode won
ama me no, mawen won, na wan mu bi
anyera, gye oyera ba no,—na kye-
rewsem no aba mu., 13 Na afei na
mereba wo nkyen, na meka eyinom wi
yi ase, na woanya m’anigye ma awie
peye wo won mu. 14 Mede w’asem
mama won; na wiase atan won, efise
womfli wiase, senea me nso mimfi
wiase no. 15 Mensre se: Yi won fi
wiase, na mmom sg: Yi won fi abone
no ho sie! 16 Womfi wiase, senea me
nso mimfi wiase no. 17 Y& won kron-
kron wo nokware no mu; w'asem ye
nokware. 18 Sgnea wosomaa me
wiase no, saa ara na me nso meresoma
won wiase. 19 Na meye me ho kron-
kron mema woOn, na woin NSO ays
kronkron wo nokware mu.

2ba mpae ma n’akyrdifo a wibcha

20 Na enye eyinom nkutoo nti na
mesrg, Na wWon a wonam won asem So
begye me adi nso nti, 21 s¢ won
nyinaa nye biako, senea wo, agya, wowo
me mu, Nna Mmewd WO mt; S& WOl Nnso
nye biako wo yen mu, na wiase nnye
nni s¢ wo na wosomaa me. 22 Na
mede anuonyam a wode ama me no
mama won, s¢ wonye biako, senea yeye
biako no. 23 Mew)> won mu na wowd
me mu, na woawie peye biakoye mu,
na wiase ahu s& wo na wosomaa me,
na wodo won ssnea wodo me no.
24 Agvya, won a wode won ama me no,
mepe S€ nea mewd no, won nso mmeka
me ho, na wonhu m’anuonyam a
womaa me no, efise wodo me ansa na
wohyes wiase ase. 2b Agya trenee,
wiase anhu wo, na me de, mahu wo, na
eyinom ahu s¢ wo na wosomaa me;
26 na mayi wo din makyers won, na
meyi makyere; na odo a wode do me no
atra won mu, na matra won mu.

29 Yoh 16, 25. 32 Sak 13, 7; Mat 26, 31; Mar 14, 27; Yoh 8, 29. 33 Yoh 14, 27; Rom 5,
1;1Yoh5,4. — 2 Matll, 27. 3 1 Yoh 5, 20. 5 Yoh 17, 24; }, 1; Flp 2, 6.

6 Yoh 17,9, 8 Yoh 16, 30. 9 Ych 6, 37; 6, 44. 10 Yoh 16, 15, 11 Yoh 10, 30.
12 Yoh 6, 39; Dwom 41, 9; 109, 8. 13 Yoh 15, 11. 14 Yoh 15, 19, 15 2 Te 3, 3.
17 Yoh 6, 63. 18 Yoh 20, 21. 19 Heb 10, 10. 21 Gal 3, 28. 22 Aso 4, 32.

23 1 Ko 6, 17. 24 Yoh 12, 26,

Ti 18
Yuda de asraafo ba
(2-11: Mat 26, 47-56; Mar 14,
43-52; Luk 22, 47-53)

Yesu kaa eyinom no, one n’asuafo
no fii adi kotwaa asu Kidron, nea turo
bi wo, na one n’asuafo no koo mu.

2 Na Yuda nso a oyii no mae no nim
ho, efiss Yesu ne n’asuafo no taa
kohyia ho. 3 E€ana Yuda de asraafo-
kuw ne asomfo a woft asofo mpanyin
ne Farisifo no nkyen baa ho; wokura-
kura agyaten, akanea ne akode.
4 Enna Yesu a onim nea greba no so
nyinaa no fii adi, na osee won ss:
Mochwehwe hena? b5 Wobuaa no se:
Yesu, Nasareni no. Yesu see won sg:
Mini! Nso Yuda a oyii no mae 1no nso
ne won na egyina ha., 6 £nna osee
won sg: Minil no, wopinii nkyirinkyiri,
na wohwehwee ase. 7 Enna obisaa
won bio se: Mohwehwe hena? Na
wose: Yesu, Nasareni no., 8 Yesu
buae se: Maka makyere mo s¢ mini;
enti s¢ me na mohwehws me a, momma
eyinom nka! 9 S¢ asem a okae se:
Won a wode won ama me no, mamma
won mu biara anyera, no mmra mu.

Petro abufuhyew

10 Eénna Simon Petro a okura
nkrante no twee, na ode bod osofo
panyin no akoa, na otwaa n’aso nifa;
na akoa no din de Malko. 11 Enna
Yesu see Petro se: Fa nkrante no hys
boha mu! Kuruwa a m’agya de ama
me no, mennnom anaa?

Wakyere Yesu kama Hana
(12-27: Mat 26, 57-75; Mar 14, 53-72;
Luk 22, 54-71)

12 €nna asraafokuw ne won safohene
ne Yudafo asomfo no soo Yesu mu, na
wokyekyeree no, 13 na wode no koo
Hana nkyen kan; na Kaiafa a odi afe
no mu sofo panyin ase ne no. 14 Nso
Kaiafa no ne nea otuu Yudafo no fo se:
Eye st onipa biako bewu ama oman no,

Petro pa v’ Awurade
15 Na Simon Petro ne osuani biako
bi dii Yesu akyi; nso osofo panyin no
nim osuani no, na one Yesu hyen osofo
panyin aban mu ho. 16 Na Petro de,
ogyinaa mfikyiri opon no ano. €nna

osuani biako a osofo panyin no nim no
no fii adi beka kyeree obea a ohwe opon
ano no, na ode Petro baa mu. 17 €nna
abaawa a ohwe opon ano no see Petro
se: Wo nso wumfl onipa yi asuafo mu
bi anaa? Ose: Dabi. 18 Nso nkoa
ne asomfo no gyinagyina ha as> ogya,
efise awow aba, na woto; na Petro nso
ne worn gyina ho na sto bi.

Jsafe panyin no asemmisa

19 €nna osofo panvin no bisaa Yesu
n’asuafone ne kyershoasem. 20 Yesu
buaa no se: Me de, mekasae pefee
mekyeree wiase; daa mekyerckyerce
hyiadan mu ne asorefi, nea Yudafo
nyinaa ahyia, na kokoam de menkaa
hwee, 21 Aden na wubisa me? Bisa
won a wotee ne nea mekaa won; hwe,
won na wonim nea mekae. 22 Na
okaa saa no, asomfo no mu biako a
ogyina ho no boo Yesu sotore kae ss:
Sgnea wubua osofo  panyin ni?
23 Yesu buaa no se: S¢ maka no bone
a, di bone no ho adanse; na sg eye a,
aden nti na woboo me? 24 Hana ma
wode no hama mu komaa osofo panyin
Kaiafa.

Perro pa n’ Awurade bio

26 Na Simon Petro gyina ho reto
gya. €nna wosee no se: Wo nso wumfi
n'asuafo no mu anaa? Jsanee Se:
Dabil 26 Osofo panyin no nkoa no
mu biako a oye nea Petro twaa n’aso
no busuani kae sg: Manhu wo ne no
turom ho? 27 €nna Petro sanee bio,
na ntem ara akoko honee.

Woade Kristo koma amrado
(28-Ti 19, 15: Mat 27, 2; 27, 11-30;
Mar 15, 1-19; Luk 23, 1-25)

28 €nna wode Yesu fi Kaiafa nkyen
koo amrado aban mu; na gye anopatutu.
Na won ankasa de, woanhyen amrado
aban no mu, na won ho ankum, na
woadi Twam no. 29 €nna Pilato fii
adi baa won nkyen, na okae sg: Nten
ben na mode bae onipa yi ho?
30 Wobua see no sg: be oyi nys ode-
boneyefo a, anka yeamfa no ammre wo.
31 €nna Pilato see won sc: Mo ara
momfa no, na munkobu no aten senea
mo mmara fe. €nna Yudafo no see no
se: Yen de, yenni ho kwan s¢ yekum

1 Mat 26, 36; Mar 14, 32; Luk 22, 39; 2 Sa 15, 23.

9 Yoh 17, 12.

11 Mat 26, 39.
31 Yoh 19, 6-7.

14 Yoh 11, 49-50.

2 Luk 21, 37, 4 Yoh 19, 28,
20 Yoh 7, 14; 7, 26.

obiara, 32 E£bae saa na VYesu ascm a
okae de kyeree owu ko a orebewu no
aba mu.

Pilate asemmisa

33 €nna Pilato hyen amrado aban no
mu bio, na ofree Yesu see no sg: Wone
Yudafo hene no anaa? 34 Yesu buaa
no se: Efi wo ankasa wo tirim na woka
yi, anaase nnipa bi na tkaa me ho asem
kyeree wo? 35 Pilato buaa no ss:
Meye Yudani anaa? Wo ankasa wo
manfo ne assfo mpanyin no na wode
wo bree me; den na woyee? 36 Yesu
buae s¢: M’ahenni mfi wi yi ase. Se
m’ahenni fi wi yi ase a, anka m’asomfo
beko na woamfa me anhys Yudafo no
nsa; nanso m’ahenni mfi ha. 37 €nna
Pilato see no se: Na woye ohene nen?
Yesu buae se: Wo na woka sg¢ meye
ohene. Me de, eyi nti na wowoo me,
na mebaa wi yi ase, s¢ merebedi
nokware no ho adanse; obiara a ofi
nokware no mu no tie me nne.
38 Pilato see no se: Den ne nokware?

Pilato pr sc ogyaa no

Na okaa eyi no, ofii adi koo Yudafo
no nkyen bio na osee won sg: Me de,
minhu no mu afobussm biara. 39 Nso
mowo amanne ss migyaa obiake mema
mo Twam da mu; enti mops s¢ migyaa
Yudafo hene no mema mo anaa?
40 €nna won nyinaa tesem bio sg: Enye
oyi, na mmom Barabal--Nso Baraba
ye odwowtwafo.

Ti 19
Wahwe Yesu di ne ho feow

€nna afei Pilato faa Yesu, na oskaa
no mpire. 2 Na asraafo no nwenee
nsye abotiri na wode bos ne ti, na
wode ntama kokoo bi guguu no so,
3 na wobaa ne nkyen, na wokae sg:
Yudafo hene, mmo oo! Na woaboboo
no asotore.

Pilato di maYesu
4 E€nna Pilato fii adi bae bio, na osee
won se: Hwe, mede no rebrg mo, na
moahu se minhu no mu afobusem biara.
5 E€nna Yesu fii adi bae, na obo nsoe
abotiri hye atade kokoo no. Na osee
won se¢: Hwe, onipa no nil 6 €nna

asofo mpanyin ne asomfo no huu no
no, woteeteeem se: Bo no asendua mu,
bo no asendua mu! Pilato see won
s¢; Mo ankasa momfa no nkobo no
asendua mu! Na me de, minhu no mu
afobusem biara. 7 Yudafo no buaa no
se: Yen de, yewd mmara, na yen mmara
no nti etwa st owu, efisg oyge ne ho
Nyankopon ba.

Pilaro bisa no nsem bio

8 Enna Pilato tee asem yi no, osuroe
pii, 9 na ohyen amrado aban no mu
bio, na osee Yesu sg: Wufi he? Na
Yesu ammua no. 10 €nna Pilato see
no se: Wo ne me nkasa? Wunnim st
mewd tumi Sg migyaa wo, na mews
tumi sg¢ mebs wo asendua mu?
11 Yesu buae sg: S woamfa amma wo
amfi soro a, anka wunni me so tumi
biara; eyi nti nea oyii me maa wo no
na ne bone so.

Pilato bu no kumfs

12 Efi eyi so no, Pilato hwehwee sg
ogyaa no; na Yudafo no tecem se: S¢
wugyaa oyi a, wonye Kaesare adamfo;
obiara a oyt ne ho hene no tia Kaesare.
13 Na Pilato tee saa asem no, ade Yesu
fii adi, na obetraa atemmu agua so
baabi a wofre ho s¢ Abo-nsewee, na
Hebri mu wofre no Gabata. 14 Na
¢ye Twam ho siesie da, na ebeye se don
a tto so asia. Na osee Yudafo no se:
Hwe, mo hene ni! 15 Na wotesem sg:
Fano ko, fanoks! Bonoasendua mu!
Pilato see won se: Memm> mo hene
asenduam anaa? Asdfo mpanyin no
buae se: Yenni hene bi s¢ Kaesare.
16 Eno na afei oyii no maa won hyce se
wonkobo no asendua mu.

Yesu asendua mu ba
(16-30: Mat 27, 31-50; Mar 15, 20-37;
Luk 23, 26-46)

Na wofaa Yesu de no kse. 17 Na
250 n’asendua fii adi koduu baabi a
wofre ho Nitiriso a Hebri mu wofre
no Golgota, 18 €ho na woboo no
asendua mu a nnipa baanu ka ne ho
n’afanu, na Yesu wd ntam. 19 Na
Pilato kyersw tho asem nso, na ode
fam asendua no atifi, na gka ss: Yesu,
Nasareni, Yudafo hene. 20 Saa kye-
rew yi na Yudafo no mu pii kanee,

32 Yoh 12, 32-33; Mat 20, 19,
15 Yoh 19, 6.

37 1Tie, 13.

— 7 Yoh 10, 33; Lev 24, 16,

efise nea wobos Yesu asendua mu ho
ben kurow no; na woakyerew no Hebri
ne Roma ne Hela kasa mu. 21 Na
Yudafo asofo mpanyin no see Pilato
se: Nkyerew se: Yudafo hene, na
kyerew sg: Ono na okae sg: Mene
Yudafo hene. 22 Pilato buae sc: Nea
makyersw no, makyerew.

Asraafo no fa ne ntama

23 Na asraafo no boo Yesu asendua
mu no, wofaa ne ntama, na wokyee mu
anan maa oasraani biara nyaa biako, ne
n’atade. Nso atade no nni mpamee,
wonwenee fi soro besii fam. 24 €nna
wosisee won ho se: Mommma
yennsunsuane mu, na momma yEmmo
so ntonto nhu nea egbeye ne dea. Na
kyerewsem a ese:

Wokyee me ntama mu fae,
na m’atade so na woboo ntonto, no
baa mu.
Enti asraafo no na eyee eyinom.

Maria ne Yohane ho asem

25 Nso Yesu ne na ne ne na nuabea,
Maria, Klopa yere, ne Maria Magdalene
gyina Yesu assndua no ho. 26 Na
Yesu huu ne na ne osuani a 2do no
1o s¢ one no gyina ho no, osee ne na se:
Ddbea, hwe, wo ba ni! 27 Afei osee
osuani no se; Hwe, wo na ni! Na efi
don no ara mu no, osuani no de no koo
n’ankasa fi.

Yesu wu

28 Eyi akyi a Yesu hui s& woanya
awie nnesma nyinaa no, ssnea tbeye
na kyerewsem no aba mu nti, okae se:
Osukom de me. 29 Nso nsa nyinya-
nyinya ade bi ma si ho, na wode nsa
no bi yee posaw ma, na wode tuaa
somme ano de kaa n’ano. 30 Enna
Yesu gyee nsa nyinyanyinya no no,
okae sg: Woawie! Na oboo ne ti ase
de ne honhom mae.

31 Nso da no ye Ahosiesie da, na
senea ebeye na amu no renka asendua
no so homeda, na saa homeda no ye da
kese nti, Yudafo no besree Pilato se
wonkobubu won nnyawa na wonyi won.
32 €nna asraafo no bae bebubuu nea
odi kan no nnyawa ne nea dka ho a
woboo one no asendua mu no de,
33 Na woduu Yesu so na wohui sg

wawu dedaw no, worammubu ne
nnyawa. 34 Na asraafo no mu biako
de peaw wo0 ne mfem, na ntem ara na
mogya fite nsu fii mu bae. 35 Na nea
ohui no adi adanse, na n’adanse no yg
nokware, na sno de, onim sg¢ oka
nokware, na mo nso moagye adi.
36 Na woyee eyinom na kyerewsem a
ese: Wommmu ne dompe bi, no aba
mu. 37 Na kyerswsem foforo bio se:
Wobehwe nea wowd no no.

Yesu sie

(38—42: Mat 27, 57-61; Mar 15, 42-47;
Lulk 23, 50-55)

38 Na eyinom akyi no, Yosef a ofi
Arimatea a oye Yesu suani, na Yudafo
ho hu nti oye no kokoam no besree
Pilato s¢ omma onyi Yesu amu no; na
Pilato maa no ho kwan. Na oba beyii
n’amu no. 39 Na Nikodemo nso a kan
obaa Yesu nkyen anadwo no bae, na
ode kurobow ne pepre mfrafrae beye
s¢ nkaribo oha bae. 40 E€nna wofaa
Yesu amu no, na wade nwera ne nnuru
kyekyeree ne ho, senea Yudafo amusie
te no. 41 Nso nea woboo no asendua
mu ho no, turo bi wo ho, na turo no mu
na ohboda foforo bi a womfaa onipa
ntoo mu da wo; 42 na tho na Yudafo
Ahosiesie da no nti, wode Yesu kotoe,
efise oboda no na eben.

Ti 20
dda hunu
(1-18: Mat 28, 1-10; Mar 16, 1-11;
Luk 24, 1-12)

Na da a edi nnawoatwe kan anopatu-
tuutu a esum da so wo mu no, Maria
Magdalene baa ada no ho, na obehui
s¢ woayi obo no afi oda no ano. 2 £nna
otuu mmirika baa Simon Petro ne
osuani biako a Yesu do no no nkyen,
na osee wan sg: Woayi Awurade ah
oda no mu, na yennim nea woade no
akoto. 3 E€nna Petro ne osuani biako
no fii adi baa oda no ho. 4 Na won
baanu nyinaa tutuu mmirika, na osuani
biako no yese ntem twaa Petro ho, na
okoduu oda no ho kan. 5 Na obree ne
mu ase hweg mu no, n’ani byo nwera
no so s¢ egu ho de, nanso wanks mu.
6 €nna Simon Petro dii n’akyi bae, na
okoo ada no mu, na chuu nwera no sg

24 Dwom 22, 18.
29 Dwom 69, 21,
39 Yoh 3, 2; Mat 2, 11.

26 Yoh 13, 23.
31 Decut 21, 23.
2 Yoh 13, 23,

28 Yoh 13, 3; 18, 4; Dwom 22, 15.
36 Ex 12, 46.

37 Sak 12, 10; Adi 1, 7,

egu ho 7 ne dukuu a wode boo ne ti
nanso engu nwera no ho, na mmom
woabobow no nkutoo da baabi no.
8 €no na afei osuani biako a oduu a2da
no ho kan no nso hyen mu, na ohui, na
ogye dii. 9 Na wonnya nhuu kye-
rewsem no se etwa sg osore ft awufo mu

no €. 10 €nna asuafo no san baa won
fi bio.

Maria hu abifo baanu _

11 Na Maria de, na ogyina aboda no
ho resu. E&nna oresu no, 5bd> ne mu
ase hwsee oda no mu, 12 na ohuu
abofo baanu a wohye ntade fitaa sg
wotete ho, obiako te atifi, na obiako
te anafo, nea Yesu amu dae ho.
13 Na wobisaa no sg: Obea, aden na
wusu? Osee won se: Efise woafa me
wura k0, na minnim nea wode no akoto
ntia,

Maria ne Yesu kasa

14 Na skaa saa no, odan ne ho hwse
n’akyi, na chuu Yesu s¢ ogyina ho, na
onnim st t¢ye Yesu. 15 Yesu see no
s¢: Obea, aden na wusu? Wohwehwe
hena? Na ono de, osusuwii st gye
turom ho hwefo nti, osee no se: Owura,
s¢ woafa no afi ha a, kyere me nea wode
no akosto, na menkofa no! 16 Yesu
see no sg: Marial Na sdan ne ho see
no Hebrt kasa mu s¢: Rabuni! (ase ne:
Jkyerekyerefo). 17 Yesu see no
sg: Nka me, na minnya menkoo osoro
m’agya nkysn & Na ko me nuanom
nkyen koka kyere won se: merebeko
Jsoro, m’'agya ne mo agya ne me
Nyankopon ne mo Nyankopon nkysen.
18 Na Maria Magdalene ba bsgka
kyerce asuafo no s&¢ wahu Awurade na
waka eyinom akyere no.

Yesu vi ne ho adi kyere n’asuafo
(19-23: Mar 16, 14-18; Luk 24, 36-49)

19 €nna da a edi nnawatwe kan no
ara, eduu anwummere na Yudafo no
ho hu nti woatoto apon mu nea asuafo
no ahyia ho no, Yesu ba begyinaa won
mfinimfini, na osee won sg: Asomdwoe
nka mo! 20 Na okaa saa no, ade ne
nsa ne ne mfem kyeree won. Na
asuafo no huu Awurade no, won ani
gyel. 21 €nna Yesu see won bio sg:
Asomdwoenkamo! Seneaagyaasoma

me no, me nso mesoma mo. 22 Na
skaa saa no, ohome guu won so, na
osee won sg: Munnye Honhom Kron-
kron! 23 Won a mode won bone firi
won no, wade afiri won; na won a moma
won bone tra hd no, woama atra ho.

Toma akyinnyegye

24 Na Toma, dumien no mu biako
a wofre no Ata no, nni won mu na Yesu
bae. 25 €nna asuafo no see no ss:
Yeahu Awurade. Na oka kyeres won
s¢: Se manhu ne nsam nnadewa no
anan mu, na mamfa me nsateaa manka
nnadewa no anan mu, na mamfa me
nsa manka ne mfem a, minnye minni.

Yesu yi ne ho adi bio

26 Na eno akyi nnawotwe, n’asuafo
no wd 2dan mu bio, na Toma ka won
ho. Na Yesu bze, nso apon no mu
atoto, na obegyinaa won mfinimfini,
na okae se: Asomdwoe nka mo!
27 €nna afei osee Toma sg: Fa wo
nsateaa bra ha na behws me nsam, na
fa wo nsa beka me mfem, na nys
okyinnyegyefo, na gye dil 28 Toma
bua see no sg;: M’Awurade ne me
Nyankopon! 29 Yesuseenose:Toma,
s¢e woahu me nti na woagye adi.
Nhyira ne won a wonhui na wogye di.

Asempa yi botae

30 Na afei, nsenkyerenne pii nso wo
ho a Yesu yee asuafo no anim a
woankyerew nhoma yi mu. 31 Na
eyinom na woakyerew se munnye nni
se Yesu ne Kristo no, Onyankopon ba,
na mugye di a, moanya nkwa ne din
mu.

Ti 21
Mpataayi
Eyinom akyi no, Yesu yii ne ho
kyeree n’asuafo no bio Tiberia po ho.
Na senea oyii ne ho kyerce ni:
2 Simon Petro ne Toma a wofre no
Ata ne Natanael a ofi Kana a ewo
Galilea ne Sebedeo mma ne n’asuafo
no mu baanu nso wd ha. 3 Simon
Petro see won se: Mereko po. Wosee
no sg: Yen nso, yene wo beko. Wofii
adi koo okorow mu, na anadwo no,
woanyi hwee. 4 Na ade reyg akye no,

7 Yoh 11, 44, 9 1 Ko 15, 4; Aso 2, 24-32,
2% Yoh 17, 18, Z3 Mat 16, 19; 18, 18,
25 Yoh 20, 19, 28 Yoh 1, 1.

4 Yoh 20, 14; Luk 24, 16.

29 1Pe1l,s8.

17 Heb 2, 11-12,
24 Yoh 11, 16; 14, 5.
31 1 Yoh 5, 13,

20 1 Yoh 1, 1.
25 Yoh 19, 34.
2 Yoh I, 46.

Yesu begyinaa mpoano, nanso asuafo
no nnim se eye Yesu. 5 €nna Yesu
see won sg: Yaanom, moanya nam
anaa? Wobuaa no sg: Dabi. 6 Na
osee won s¢: Momfa asawu no ngu
okorow no nifa, na mubenya bi. €nna
wogui, na mpataa no dodow nti,
wontumi ntwe bio. 7 €nna osuani a
Yesu do no no see Petro sg: €ye Awu-
rade! E€nna Simon Petro tee st gys
Awurade no, ode n’atade kyekyeree
ne ho so, efisg na oda adagyaw, na stow
ne ho hwee po no mu. 8 Na asuafo a
aka no nam okorow kumaa no mu bae,
na wone asase S0 nware, na tbeye se
basafa ahanu, na wotwee asawu no ne
mpataa no.

Woane Krisro di abodoo ne mpataa

9 Na wosii fam no, wohuu nnya-
nsramma sg egu ho, ne nam a egu so,
ne abodoo. 10 Na Yesu see won sg:
Momfa nam a muyii mprempren no bi
mmral 11 Simon Petro koe, na
okotwee asawu no baa asase so na
mpataa akese oha aduonum abigsa
aye no ma; wodooso ssg de, nanso
asawu no antetew. 12 Yesu see won
se: Mommra mmeka mo ano. Nso
asuafo no mu biara antumi ammisa no
sg: Woye hena? Na wonim sg gy
Awurade. 13 Enna Yesu befaa abodoo
no de maa won, ene apataa no saa ara,
14 Eyi ne ne mprensa a Yesu nyan fii
awufo mu no, oyii ne ho kyerse asuafo
no.

Yesu sa Petro d> hwe
15 €nna wodidi wiei no, Yesu see
Simon Petro seg: Simon, Yohane ba,
wodo me sen eyinom? Osee no se:
Yiw, Awurade, wunim sg medo wo.
Osee no se&: Yen me nguammaal

16 Osee no ne mprenu so s¢: Simon,
Yohane ba, wodo me? QOsee no ss:
Yiw, Awurade, wunim sg medo wo.
Osee no se: Hwe me nguan! 17 Osee
Nno ne mprensa SO se: Simon, Yohane
ba, wodo me? Eyee Petro awerchow
s¢ wabisa no mprensa se: Wodo me?
Na osee no s¢: Awurade, wunim ade
nyinaa, wunim s¢ medo wo. Yesu see
no s¢: Yen me nguan! 18 Nokware,
nokware, mise wo sg, woye aberante
no, wobo wo ho so, na wonam nea
wope; na wunya bo akora a, wobetee
wo nsa, na obi abo wo so, na ode wo
ako nea wompe. 19 Okaa eyi de
kyeree owu ko a ode behye Onya-
nkopon anuonyam. Na okaa eyi no,
osee no se: Di m’akyi!

Yesu sanba

20 €nna Petro dan n’ani no, chuu
osuani a Yesu do no no s¢ odi won akyi,
ono na otwerii ne kokom adidi no ase
a okae s¢: Awurade, hena ne nea obeyi
wo ama no? 21 Ono na Petro huu no
no, osee Yesu se¢: Awurade, na oyl &7
22 Yesu see no sg: Sg mepe sg otra ho
kosi sg meba a, efa wo ho den? Wo
de, di m’akyi! 23 €nna asem yi
trewee anuanom no mu sg Saa osuani
no renwu; nanso Yesu anka ankyere
110 S¢ orenwu, na ose: Sg mepe sg otra
ho kosi sg meba a, efa wo ho den?

Yesu ho adansed:

24 Oyi ne osuani a odi eyinom ho
adanse na okyersw eyinom no; na
yenim se¢ n'adanse no y& nokware.
25 Na nneema pii wo ho nso a Yesu
yee, £€no na s wokyersw ne nyinaa
mmiako mmiako a, anka misusuw sg
nhoma a wobekyerew no rensen wiase
mpo.

5 Luk 24, 41. 6 Luk 5, 4-7. 7 Yoh 13, 23. 13 Yoh 6, 11. 15 Yoh I, 43.
16 1 Pe 5, 2; 5, 4. 17 Yoh 13, 38; 16, 30. 19 Yoh 13, 36. 20 Yoh 13, 23.
24 Yoh 15, 27. 23 Yoh 20, 30.

ASOMAFO NO NNWUMA

Til

Wohu Yesu a wasare no

Teofilo, kan nhoma a meyte no fa|soro no ho;

rekyeree nyinaa, 2 de besii da a onam
Honhom Kronkron so maa asomafo a
opaw won no ahyede, na wofaa no koo
3 won nso na n'amane-

nneema a Yesu fii ase yee na okye-| hunu akyi no, onam adanse bebree so

1 Luk 1, 3.



